
POSUĐENI KOMENTAR

Amerikanci otkrili Ameriku
Sasvim dobro mogu da zamislim inženjera koji je, pola-

zeći iz nekog neobjašnjivog razloga od “aksioma” da 
je dva i dva sedam, napravio statički proračun za svoju građe-
vinu. Gradnja je krenula, u neko doba cijeli dijelovi konstruk-
cije počinju da se ruše, on iznova traži šalovanje, građevina se 
opet ruši, i inženjer počinje da sumnja u sve: u čvrstoću beton-
skog željeza iz Zenice, u kvalitet cementa iz Kaknja, u kompe-
tentnost radnika... u sve, osim u “istinu” od koje je u svojim 
proračunima pošao, naime da je dva i dva sedam.

U oktobru 1993, dok se kraj rata još nije mogao sagledati, 
a povodom jednoga u nizu mirovnih prijedloga na konferen-
ciji u Ženevi, pisac ovih redova se u pariškom Libérationu od-
važio na predviđanje o budućoj rekonstrukciji Bosne i Herce-
govine, kada za to dođe vrijeme i uz asistenciju međunarodne 
zajednice: “Svaki dolar pomoći namijenjen Bosni bio bi, u tim 
uvjetima, bačen u jamu bez dna”. Na koje se “uvjete” tu misli-
lo? Naprosto na aksiome od kojih je međunarodna zajednica 
polazila u svojoj percepciji sukoba na Balkanu, i kojima se ru-
kovodila u svim budućim političkim 
inicijativama, među kojima je najvaž-
nije bilo nepokolebljivo uvjerenje da 
se demokratija može izgrađivati bez 
demosa.

I eto, nepunih šesnaest godina 
kasnije izjavio je Jacques Paul Klein, 
bivši specijalni izaslanik generalnog 
sekretara UN za BiH, da je međuna-
rodna zajednica - gle iznenađenja! 
- “do sada u Bosni i Hercegovini po-
trošila 14 milijardi dolara, što je po 
stanovniku mnogo više nego što je 
poslije Drugog svjetskog rata dato 
Njemačkoj ili Japanu za obnovu ze-
mlje, a rezultati nisu ni blizu isti”.

Klein je zapravo samo ponovio 
tvrdnju koju su u svome tekstu “Smrt Daytona”, objavljenom 
u časopisu Foreign Affairs, iznijeli P. Mcmahon i J. Western. 
No iz njegove intervencije dade se zaključiti da temeljna do-
gma nije poljuljana: u svim statičkim proračunima (re)kon-
strukcije Bosne i Hercegovine dva i dva i dalje je sedam, pa se 
otud mogu razložno očekivati nova urušavanja već izgrađe-
nih dijelova objekta.

U čemu je temeljna razlika između Njemačke i Japana s 
jedne i BiH s druge strane, razlika zbog koje svako poređenje 
poratne izgradnje ovih zemalja opasno miriše na politološki 

diletantizam? Naprosto u tome što su Saveznici u Njemačkoj 
1945. učinili stvari koje je međunarodna zajednica u Bosni i 
Hercegovini 1995. propustila da učini:

1. U Njemačkoj je graditeljima koncentracionih logora su-
đeno, dok su u Bosni 1995. prihvaćeni kao jedna od strana u 
pregovorima.

2. U Njemačkoj je provedena denacifikacija, a u Bosni 
nije, pa se može dogoditi da bivši mučitelji i logorski čuvari 
danas budu zaposleni u snagama reda.

3. U Njemačkoj se negacionistima sudi, dok u Bosni i 
Hercegovini mogu obavljati visoke državne funkcije.

4. Njemačka, koja je pokrenula rat vođena idejom da svi 
Nijemci treba da žive u jednoj državi, kažnjena je gubitkom 
teritorija istočno od Odre; Srbija, koja je pokrenula rat kako bi 
objedinila sve Srbe u jednoj državi, nagrađena je Republikom 
Srpskom.

5. Stanovništvo Njemačke/Ja-
pana nije se izjašnjavalo o budućem 
ustavu i političkim institucijama, već 
im je liberalno-demokratsko uređenje 
de facto nametnuto; u Bosni i Herce-
govini, sve do danas, traže se rješenja 
koja će “zadovoljiti sve tri strane”.

I upravo ta čvrsta vjera da rješe-
nje može proizići samo iz dogovora 
triju naroda predstavljenih po njiho-
vim respektivnim strankama pred-
stavlja ono “dva i dva je sedam” zbog 
kojeg se stalno ruše dijelovi bosanske 
konstrukcije.

Da u američkom Kongresu po-
stoji jedna stranka svih bijelaca, jedna 

stranka svih crnaca, jedna stranka svih Hispanika itd., i da se 
traži saglasnost svake od njih u odlučivanju o svim pitanji-
ma, Amerika bi se raspala kao bugarska skupština. Međutim, 
američki politolozi i političari vjeruju da će upravo taj model 
Bosni i Hercegovini donijeti stabilnost...

S dosta sigurnosti mogu da predvidim da će, u tim uvje-
tima, i narednih godina milijarde dolara odlaziti u vjetar, bez 
ikakvih rezultata.

Tarik Haverić

Poštovani čitaoci, redakcija Europa Magazina će rado objaviti i Vaš tekst, ako nam ga pošaljete 
na e-mail adresu redakcija@europamagazine.info. Ne zaboravite - ovo je i Vaša novina!

U posljednjih pet godina broj političkih partija 
u BiH se udesetorostručio. Dok u Republici 

Srpskoj jedna sve više jača, u Federaciji se svakodnevno 
osnivaju nove stranke.

Jednu novu, “Savez za bolju budućnost BiH” osno-
vao je vlasnik „Dnevnog avaza“ Fahrudin Radončić.

Prema mišljenju mnogih, Radončić ima podršku 
poglavara Islamske zajednice u BiH, te bi mogao postati 
i lider u bošnjačkom korpusu.

No, uprkos najavama drugačijeg kursa bošnjačke 
politike, analitičari ne vjeruju da politički angažman Ra-
dončića donosi išta novo na političkoj sceni.

Kada je u bajramskoj hudbi poglavar Islamske za-
jednice u BiH reisu-l-ulema Mustafa ef. Cerić ocrnio dva 
dosadašnja bošnjačka politička lidera koji su dobijali iz-
bore kad su imali njegovu podršku, te najavio podršku 
trećem, malo je ko mogao odgonetnuti na koga je reis 
mislio:

„U dilemi šta da učini u slučaju dva čovjeka od ko-
jih jedan treba da bude čelnik u zaštiti ljudskih prava 
ako je jedan od njih sposoban i hrabar ali manje pobo-
žan, a drugi je mnogo pobožan ali nesposoban i kuka-
vica da ljudima zaštiti prava na život, vjeru, slobodu, 
imetak i čast, muslimani su se opredijelili za sposobnog 
i hrabrog. Dakako, postoji i treća mogućnost, a to je da 
sposoban i hrabar čovjek bude istodobno i pobožan.“

Fahrudin Radončić, vlasnik najtiražnijeg dnevnog 
lista „Dnevni avaz“, vlasnik luksuznog hotela, poslov-
nog centra, privatne štamparije i nekoliko kuća i šta sve 
ne, odgonetnuo je reisovu hutbu:

„Ja bih se najradije prepoznao u ovom trećem.“

Radončić ima reisovu podršku

Osnivanjem nove bošnjačke političke partije, koja 
će zasigurno oslabiti postojeće zbog pregrupisavanja 
barem dijela kadrova, Radončić je najavio novi politički 
kurs, doduše prepoznatljiv u reisovim porukama:

„Moj je osnovni motiv da svom narodu vratim do-
stojanstvo. Mi smo u mnogim elementima kao narod, 
mislim na Bošnjake, potpuno svedeni na drugorazredni 
status. Dvjesto hiljada nas je poginulo u ratu, milion nas 
je raseljeno da danas Bošnjaci ne bi bili ravnopravni u 
političkim strukturama, u bankarstvu, čak u državnoj 
vladi.“

“Vi znate da je, kada je gospodin Berlusconi formi-
rao svoju stranku, Italija, kao jedna uspješna ekonomska 
zemlja, svakih 30-40 dana imala novu vladu. Za 50 go-
dina promijenjeno ih je oko 60. Njegovim dolaskom na 
vlast, Italija već osam godina ima, uz sve kontroverze 

Vlasnik Avaza Fahrudin Radončić osniva političku stranku

Dolazi bošnjački Berlusconi!?

Stop siromaštvu, stop korupciji!
Fahrudin Radončić predstavio je u Sarajevu politički program 
svoje nove stranke pod radnim nazivom “Savez za bolju buduć-
nost BiH”.

Radončić je kazao da BiH hitno mora izgraditi 1.200 kilometara 
autoputeva. Za to planovi postoje još iz socijalističkog vremena, 
postoje i kreditne linije, ali ne i efikasna vlast.

Radončić smatra da ne treba prodavati BH Telecom. Godišnja dobit 
ove kompanije je veća od 140 miliona KM, pa zašto taj novac ne 
pretvoriti u desetogodišnji kredit za izgradnju autoputeva. Slično 
je i s Elektroprivredom, od čije se dobiti može ulagati u izgradnju 
elektroenergetskog sektora. Radončić je također pozvao bh. vlasti 
da učine sve da gasni projekt Nabucco ne zaobiđe BiH.

Pozvao je da se prekine s atacima na državotvorno djelo rahme-
tli Alije Izetbegovića, jer je BiH opstala zahvaljujući tom čovjeku. 
Zato je najavio da će se zalagati za reafirmaciju Izetbegovićevog 
djela.

U dijelu je naveo da se treba tražiti povratak struke u svim segmen-
tima, od medicine do državne službe i policije, a ne kao sada da, 
naprimjer, politika određuje direktore klinika. Također je najavio 
borbu za dostojanstvo Bošnjaka i njihovog identiteta, za koji kaže 
da se boji da se topi. Zalagat će se i za adekvatnu moralnu težinu u 
politici jer su političari od laži napravili moralnu kategoriju.

Radončić je izjavio da je njegov motiv za angažman ovakve vrste 
“to da budem neko ko će kao politički projekt ponuditi javni 
četverogodišnji ugovor s narodom da će zemlju izvesti iz krize 
i Bošnjake iz kolonijalnog statusa i da će se, kao buduća odgo-
vorna vlast, držati tog ugovora”.

o tom gospodinu, vrlo stabilnu vlast. Moj ulazak u politiku, 
kao, nadam se, ostvarenog i realiziranog čovjeka na više polja, 
ima za cilj da sve svoje resurse, znanje, energiju, 16 sati rada, 
24 sata razmišljanja stavim na raspolaganje svom narodu, ja-
čanju njegove ekonomije, suverenosti i napretku.”

No, politički analitičari ukazuju na namjere i jednog i 
drugog. Enver Kazaz komentariše:

„On sad već ima vrlo razvijenu infrastrukturu. Pritom 
mislim na podršku svih džemata koju će dobiti zahvaljujući 
reisu Ceriću. Radončić, ustvari, ima za cilj da ovlada novča-
nim resursima, ekonomskim i prirodnim resursima na teri-
toriji gdje vladaju Bošnjaci. Taj bošnjački Berlusconi će vrlo 
lako da se dogovori sa srpskim klerofašizmom kojeg danas 
predstavlja lažni socijaldemokrata Dodik, a kao od šale će da 
se dogovori sa kriminaliziranim Čovićem. Jednostavno go-
voreći, Bosna ima šansu da je spasi mafija koja je do ovog i 
dovela, i pritom ćemo mi biti svi u vlasništvu političke mafije 
na vlasti.“

Dok u Republici Srpskoj Dodikova stranka postaje ap-
solutni vladar, u Federaciji se političke partije i pozicione i 
opozicione svakodnevno cijepaju. U 2004. godini iz budžeta 
je finansirano desetak političkih partija, a u 2007. oko 70 po-
litičkih partija. U međuvremenu osnovano je još desetak, i to 
mnogo više sa nacionalnim predznakom nego sa građanskom 
opcijom. Sve to stvara jednu šizofrenu političku sliku, kaže 
analitičarka Tanja Topić:

Potreban front za redefiniciju politike

„Strahujem da može postati još šizofrenija. Mislim da je 
cijelo ovo rascjepkivanje, nastajanje nekih novih političkih 
partija vrlo opasno, pogotovo ako se posmatra nivo države, s 
obzirom na naš mentalni sklop i nemogućnost postizanja do-
govora oko elementarnih stvari kad je riječ o funkcionisanju 
države. Također ne smatram ni da je za naš mentalni sklop 
dobro postojanje jednopartijskog sistema koji onda, vidjeli 
smo, u svojoj devijantnoj formi gotovo uništi i stavi pod kon-
trolu sve druge elemente jednog društva - od medija, pokuša-
ja disciplinovanja nevladinog sektora i slično. Znači biće jako 
teško formirati vlast na državnom nivou i opet će to biti neka 
vrsta matematičke koalicije koja teško da može postići onaj 
minimum dogovora da BiH iz ovog stanja stagnacije iskorači 
naprijed.“

Treba napomenuti da je od SDA nastala prvo Stranka za 
BiH, a potom i A SDA, te A SBiH. Također osnovane su i neke 
nove političke partije u koje su prešli članovi prethodnih. Ne 
cijepaju se samo pozicione političke partije. Od SDP-a je na-
stala Stranka demokratske unije, a onda se i ova pocijepala na 
tri političke partije. Osnovana je i Naša stranka koja je preuze-
la od SDP-a dio biračkog tijela. No, problem je što ni opozicija 
nema određen kurs djelovanja. Analitičar Enver Kazaz kaže:

„Opozicija ima jednu jedinu šansu, a to da formira oz-
biljan front - i to ne front koji bi bio borba za vlast nego front 
za redefiniciju politike, koja je ovdje pragmatična, a trebala bi 
da bude tvorenje općeg dobra. Ne vidim mogućnost da će se 
jedna takva snaga formirati u BiH i ne vidim da sadašnje opo-
zicione elite uopće imaju ozbiljnu, strategijsku, državotvornu 
politiku.“

Visoki predstavnik Valentin Incko upozorio je Vladu 
Republike Srpske da njeni zaključci o neprihvatanju 

njegovih odluka o Elektroprenosu BiH i distriktu Brčko pred-
stavljaju kršenje Dejtonskog mirovnog sporazuma.

Visoki predstavnik u BiH nametnuo je izmjene zakona 
o osnivanju kompanije za prenos električne energije u BiH, 
zatim, o prenosu, regulatoru i operatoru sistema električne 
energije, kao i izmjene Zakona o električnoj energiji RS. Ovim 
izmjenama se onemogućavaju blokade rada Elektroprenosa.

Vlada RS-a je rekla da taj entitet neće primjenjivati zako-
ne koje Incko donio 18. septembra, i najavila da će pokrenuti 
sudske prijave protiv svih visokih 
predstavnika u BiH zbog kršenja 
Dejtonskog mirovnog sporazuma.

“Današnji zaključci Vlade RS 
direktno osporavaju Dejtonski mi-
rovni sporazum, uključujući ko-
načnu odluku za Brčko. Posljedice 
ovog osporavanja su ozbiljan na-
zadak u provedbi pet ciljeva i dva 
uslova za zatvaranje OHR i tranzi-
ciju u Ured specijalnog predstavni-
ka EU,” rekao je portparol OHR-a 
Frano Maroević.

“Sada možemo reći da je oči-
gledno da je dugoročna namjera 
Vlade RS bila da kroz višemjeseč-
nu blokadu “Elektroprenosa” uni-
šti ovo uspješno preduzeće, koje 
pruža javne usluge. Ono što mogu 
reći, od daljnjih koraka, jeste da će 
se sutra sastati ambasadori Uprav-
nog vijeća za provedbu mira i raz-
motriti ove zaključke Vlade RS,” 
dodao je on.

Vlada tvrdi da su Inzkove 
odluke u suprotnosti sa odlukom 
Fiskalnog vijeća BiH o raspodjeli 
sredstava sukcesije, važećim za-
konim o državljanstvu i pravilima 
korporativnog upravljanja kao i 
osnovnim principima za otvaranje 
tržišta električne energije. Vlada je 
naložila članovima uprave Elek-
troprenosa koji su iz RS da ne rade više u tom preduzeću.

“Vlada će kod nadležnih sudova pokrenuti sudske spo-
rove i podnijeće prijave protiv svih visokih predstavnika u 
BiH u zemljama iz kojih dolaze za kršenje Dejtonskog spora-
zuma”, izjavio je Puhalac novinarima.

Visokom predstavniku nije jasno zbog čega su političari 
u RS burno reagovali, jer je kako kaže riječ o odlukama koje 
su tehničke prirode.

“To je bila samo jedna jednostavna stvar, logična, da ja 

produžim mandat direktoru Dušanu Mijatoviću kako bi ova 
važna institucija koja radi profitabilno, koja na svom računu 
ima minimum 150 miliona KM, nastavila da radi,” rekao je 
Inzko.

Predsjedavajući Vijeća ministara BIH Nikola Špirić ima 
drugačije viđenje o odlukama visokog predstavnika.

“Čini mi se da bi iz Sarajeva viđenje trebalo da bude da 
se kaže visokom predstavniku ne nemojte to činiti s tim ljudi-
ma mi hoćemo da pravimo državu. Spremni smo da razgova-
ramo i da dajemo jedni drugima dio koncesija da bi izgradili 
našu državu. Ali ako se odavde bude aplaudiralo tamo gdje 

visoki predstavnik donese odluku 
o preglasavanju to je podrška po-
djeli zemlje,” rekao je Špirić.

“Blokada države je kršenje 
Dejtona”

Cijeli problem počeo je blo-
kadom rada Elektroprenosa BIH, 
jedne od najuspješnijih državnih 
kompanija. Posljednjih godina 
ostvarila je profit od 55 miliona. 
Budući da joj je sjedište u Banja 
Luci, Republika Srpska samo od 
poreza dobila je pet miliona ma-
raka.

Elektroprenos, za razliku od 
drugih bosanskohercegovačkih 
firmi, nema tehničkih problema 
u poslovanju, ali je politika umi-
ješala svoje prste. Međunarodna 
zajednica podržava funkcionisanje 
kompanije Elektroprenos BIH na 
način na koji je uspostavljena za-
konom i insistiraće na tome, kaže 
američki ambasador Čarls Ingliš.

Ingliš je komentarisao i mogu-
ću najavu blokade rada državnih 
institucija.

“Djelovanja koja bi bila usmje-
rena ka podrivanju rada državnih 
institucija, bila bi viđena od strane 
Sjedinjenih Američkih Država, kao 
čisto kršenje Dejtonskog mirovnog 

sporazuma,” rekao je Ingliš.
Ministar Puhalac je istakao da će Vlada RS tražiti zakazi-

vanje posebne sjednice Narodne skupštine RS na kojoj će biti 
razmatrana informacija o zakonima koje je pokušao da namet-
ne Incko.

Ovaj zaključak sa obrazloženjem biće dostavljen Evrop-
skoj komisiji, Evropskim parlamentu, generalnom sekretaru 
UN, svim potpisnicima i garantima Dejtonskog sporazuma sa 
ciljem ukazivanja na permanentno kršenje ovog sporazuma.

Hladni rat između Dodika i Inzka

Valentin Inzko

Milorad Dodik

Dodik raskida koaliciju sa SDA
Predsjednik Vlade RS i stranke SNSD Milorad Dodik 

najavio je da će prekinuti partnerstvo sa Strankom 
demokratske akcije i smijeniti ministre te stranke u Vladi RS-
a, kao i povući ministra iz reda SNSD-a iz Vlade Federacije 
BiH.

- Ovo je prilika da to prvi put kažem - rekao je Dodik u 
Modriči odgovarajući na pitanje novinara da li će biti novog 
sastanka „prudske trojke“.

Dodik je naveo i da će Vijeće ministara BiH “funkcionira-
ti u manjinskoj formi i djelovat će kao i do sada od slučaja do 
slučaja“, javili su mediji u RS.

Na pitanje šta će se desiti ako visoki predstavnik u BiH 
Valentin Inzko poduzme mjere protiv RS zbog zaključaka u 
vezi s odlukama oko „Elektroprenosa“, Dodik je ponovio stav 
da će svaka nametnuta odluka visokog predstavnika u BiH ili 
nekog drugog biti odbijena u RS-u i da će se predstavnici RS-a 
povući iz svih organa u BiH ako ambasadori i međunarodni 
predstavnici ne poslušaju taj stav.

- Svima mora biti jasno da RS ne želi da mijenja svoju do-
sadašnu politiku, a to je da hoćemo da nastavimo da je jačamo 
i gradimo onakvu kakva nama svima treba i da nijedna od-
luka visokog predstavnika u BiH nema formu nametanja ili 
smjenjivanja - rekao je.

Naveo je i da je s ovim stavom upoznao sve ambasadore i 
međunarodne predstavnike s kojima je ovih dana razgovarao.

- Ako ne poslušaju takav naš stav, mi ćemo se povući iz 
svih organa BiH i tamo se više nećemo vratiti. Ako žele da 
vide tu našu odlučnost, neka odluče da nešto nametnu već 
danas, a mi ćemo već večeras pokazati svoju odlučnost - na-
glasio je on.

Dodik je, komentarišući odluke visokog predstavnika i 
stavove Vijeća za implementaciju mira u BiH tim povodom, 
naveo da je od „strane službenika OHR-a podmetnuta ak-
tivnost visokom predstavniku i da Valentin Inzko nema loše 
namjere, ali ima lošu naviku da podlegne uticaju nedobrona-
mjernih ljudi“.

Za Vijeće za implemetaciju mira je rekao da je „vještačka 
tvorevina i da njegovo funkcionisanje nije predvidio Dejton-
ski sporazum“, te da njihovo saopćenje kojim se daje podrška 
Inzkovim nametnutim odlukama „zvuči komično i dolazi po 
inerciji“.

Naveo je i da će RS poštovati Dejtonski sporazum, ali 
“ukoliko međunarodna zajednica krši taj sporazum, RS će 
krenuti svojim putem, jer nema cilja koji može uticati da bilo 
koju našu nadležnost prenesemo na BiH”.

na Opština Tuzla tužila Dodika
Opština Tuzla je putem Opštinskog pravobranilaštva, 
podnijela krivičnu prijavu protiv predsjednika Vlade 
Republike Srpske Milorada Dodika zbog uvredljivih 
izjava vezanih za ubistva civila na tuzlanskoj Kapiji i 
na sarajevskim Markalama.

Visoki predstavnik za BiH Valentin Incko, šef Misije OS-
CE-a u BiH Geri Robins i šef Misije Vijeća Evrope u BiH Ke-
rolajn Ravo već su osudili izjave premijera Republike Srpske 
Milorada Dodika o tome kako su masakri na tuzlanskoj Kapiji 
1995. i na tržnici Markale u Sarajevu 1994. i 1995. inscenirani.

“Bilo kakvi pokušaji da se promijene istorijske činjenice 
o ratnim zločinima neprihvatljivi su i neoprostivi. Kada ta-
kvo iskrivljavanje činjenica dolazi od zvaničnika sa visokim 
stepenom odgovornosti koji je obavezan da poštuje Dejtonski 
sporazum i sarađuje sa Haškim tribunalom, onda su te izja-
ve posebno neodgovorne i podrivaju ne samo institucije po-
svećene vladavini zakona nego i kredibilitet tog pojedinca”, 
navodi se u zajedničkom saopštenju OHR-a, OSCE-a i Misije 
Vijeća Evrope u BiH.

Oni podsjećaju da je Sud BiH 12. juna ove godine progla-
sio krivim Novaka Đukića za “tuzlanski masakr” i osudio ga 

na zatvorsku kaznu od 25 godina.

“Međunarodni krivični tribunal za bivšu Jugoslaviju pro-
glasio je Stanislava Galića, koji je komandovao Sarajevsko-ro-
manijskim korpusom Vojske Republike Srpske, krivim za zlo-
čine protiv čovječnosti, uključujući masakr na pijaci Markale 
5. februara 1994. godine, te ga osudio na doživotnu zatvorsku 
kaznu”, navodi se u zajedničkom saopštenju OHR-a, OEBS-a i 
Misije Savjeta Evrope u BiH.

Premijer RS Milorad Dodik izjavio je u petak, 11. septem-
bra, da je RS nezadovoljna načinom rada Tužilaštva i Suda 
BiH koji u pravilu presuđuju Srbima kako bi stvorili novu 
istoriju. Ocjenjujući da se radi o omalovažavanju realnosti, 
Dodik je rekao da su slučajevi tuzlanske “Kapije” i Markala 
inscenirani, što dokazuju mnoge analize eksperata.

‘’Isti sudski vještak radio je na slučaju Tuzle i slučaju 
Markale što potvrđuje da je riječ o organizovanoj namjeri da 
se to prikaže na način na koji jeste. Ni Sud ni Tužilaštvo ne 
žele da se usmjere u tom pravcu. Osudili su generala (Nova-
ka) Đukića nevinog za taj slučaj’’, rekao je Dodik.

Dodikova izjava u BiH je izazvala burne reakcije, a Op-
štinsko vijeće Tuzla je proglasilo Dodika nepoželjnom oso-
bom u BiH.

Dvanaestogodišnja zatvorska kazna Iliji Jurišiću iza-
zvala je u Bosni i Hercegovini šok i razočaranje sud-

stvom u susjednoj Srbiji. Nevladine organizacije koje okuplja-
ju žrtve proteklog rata u Bosni i Hercegovini, ali i političke 
partije, smatraju kako se radi o nastavku državne politike iz 
devedesetih godina prošlog vijeka, te da presuda demonstri-
ra svu apsurdnost mnogih posljedica rata, prema kojoj Srbija 
sudi njegovim žrtvama. Ipak, presuda Iliji Jurišiću je najviše 
pogodila Tuzlake, njegove sugrađane, koji kažu kako je osu-
đen nevin čovjek.

Presuda kojom je Tuzlak Ilija Jurišić osuđen na 12 godi-
na zatvora ostavila je u nevjerici njegove sugrađane. Jedan 
od njih, predsjednik nevladine organizacije „Istina, pravda, 
pomirenje“ Sinan Alić koji je od Jurišićevog hapšenja bio na 
svakom zakazanom ročištu, kaže kako niko tokom izricanja 
presude nije ni slutio da će Ilija Jurišić biti osuđen, a kamoli 
da će ga osuditi na 12 godina. Tim prije, ističe Alić, što nije 
postojao niti jedan dokaz koji ga je teretio za djela koja mu je 
srbijansko Tužilaštvo pripisivalo:

„Ako je ovo pravda i ako su ovo standardi pravde, onda 
treba da se zabrinu svi građani koji žive na prostoru ex Jugo-
slavije. Ako je pravda u ovoj zgradi koju forsira Vukčević i 
Vinka Beraha- Nikićević tumači, onda svi ratni zločinci koji su 
iz BiH mogu krenuti za Beograd.“

Srbijansko Tužilaštvo za slučaj Tuzlanska kolona podiglo 
je optužnicu i protiv nekadašnjeg načelnika opštine Tuzla Se-
lima Bešlagića. Vidno potresen, Bešlagić za naš magazin kaže 
da riječima ne može opisati svoje razočarenje presudom Juri-
šiću:

„Aposolutno sam razočaran u pravdu u Srbiji, apsolutno. 
I sada mogu da kažem da je Dobrica Ćosić u svojim ’Deoba-
ma’ dobro napisao o njima: Lažemo iz stida - da ohrabrimo, 
da sakrijemo.“

Razočarenje ne krije ni sadašnji tuzlanski gradonačel-

nik Jasmin Imamović. Najavljuje da će predstavnici opštine, 
nakon što bude podnesena žalba na presudu, u saradnji sa 
Fondacijom „Istina, Pravda, Pomirenje“ vidjeti šta još mogu 
uraditi kao lokalna zajednica kako bi pomogli Iliji Jurišiću. Je-
dan od razloga, prema riječima Jasmina Imamovića, je taj što 
je država Bosna i Hercegovina u ovom predmetu “zakazala”:  

„Morali su se ponašati kao profesionalci i morali su zna-
ti da štiteći pravo Ilije Jurišića pokazuju kako će štititi pravo 
svakog građanina BiH.“

Nisu samo predstavnici opštine Tuzla razočarani presu-
dom. Njima se pridružuju i Tuzlaci koje smo anketirali:

„Ja sam razočaran, kao i svi i Tuzlaci. I to je jedan od do-
kaza da je to politički montirani proces.“

„Ne mogu da vjerujem.“

„Politika - i više od toga. I što je još najgore, taj lobi je još 
jak u Srbiji.“

„To je strašno. Čovjek prav da takvu kaznu dobije.“

BEOGRAD

Iliji Jurišiću 12 godina zatvora!

“Reagirati na principu reciprociteta”
Željko Komšić, predsjedavajući Predsjedništva BiH rekao je da 
je presuda Iliji Jurišiću sramotna, da je donesena bez ijednog 
dokaza, da predstavlja političko suđenje i politički progon 
nevinog čovjeka.
“Najbolje bi bilo kada bi naši pravosudni organi reagirali po prin-
cipu reciprociteta. Naprimjer, po krivičnoj prijavi protiv Dobrice 
Ćosića koja već postoji. Nažalost, znajaći kako naši organi rade 
siguran sam da se to neće desiti”, rekao je Komšić.
Član Predsjedništva BiH, dr. Haris Silajdžić, pridružio se reak-
cijama i najoštrije osudio politički proces srbijanskog režima 
protiv Ilije Jurišića i skandaloznu presudu beogradskog suda 
u ovom slučaju. 
“Ova presuda potvrđuje da je osnovni cilj političkog rukovod-
stva Srbije da izjednači ulogu Srbije i drugih zemalja u regiji 
koje su na svojim teritorijama vodile odbrambenu borbu od 
srbijanske agresije. Šta više, hapšenje Ilije Jurišića, njegov 
zatvorski tretman u neljudskim uslovima, tok suđenja i izre-
čena kazna potvrđuju kontinuitet politike Srbije prema Bosni i 
Hercegovini koju je započeo Slobodan Milošević”, stoji u saop-
ćenju Silajdžićevog kabineta. 
Silajdžić je stoga pozvao sve nadležne organe Bosne i 
Hercegovine, uključujući MVP BiH, Ministarstvo pravde BiH, te 
Ministarstvo sigurnosti BiH, da pruže svu neophodnu pomoć 
Jurišiću te da udvostruče napore usmjerene ka zaštiti interesa 
svih drugih bh. građana koji su učestvovali u odbrani od agre-
sije. Silajdžić također još jednom poziva te bh. građane da se 
suzdrže od bilo kakvih putovanja u Srbiju.

Ilija Jurišić

„Grozno.“

“To nije trebalo uopšte da urade. On nije kriv ni za šta.“ 

Hapšenje i suđenje Iliji Jurišiću u Beogradu izazvalo je 
veliko interesovanje i kod Tužilaštva Bosne i Hercegovine, 
tim prije što Posebni odjel za ratne zločine pri Tužilaštvu radi 
na predmetu koji se odnosi na istragu o dešavanjima veza-
nim za Tuzlansku kolonu, i u kojoj je više osoba osumnjičeno. 
Taj predmet, tvrde, postojao je i prije hapšenje Ilije Jurišića u 
Beogradu. Zbog toga je, navodi portparol Boris Grubešić, bh. 
Tužilaštvo u više navrata tražilo i slalo dopise srbijanskom 
Tužilaštvu da predmet ustupi na procesuiranje sudskim insti-
tucijama Bosne i Hercegovine:

„Smatramo, i ranije a i sada, da su za predmete ratnih 
zločina počinjene u BiH koji se pokrenuti protiv državljana 
BiH isključivo nadležni Tužiteljstvo i Sud BiH.“

Sporno je i to što je slučaj Tuzlanska kolona Tužilaštvo 
BiH ranije dostavilo Haškom tužilaštvu. Nakon provjere u 
Hagu, taj predmet je dodijeljen bosanskohercegovačkom pra-
vosuđu jer se i desio na teritoriji Bosne i Her-
cegovine.

Istovremeno, Ministarstvo pravde BiH već 
godinama insistira na tome da se osobe koje 
su počinile zločin procesuiraju u državi gdje je 
zločin i počinjen. Taj prijedlog, kojeg je bosan-
skohercegovački ministar pravde Bariša Čo-
lak iznio tokom sastanka u junu u Sarajevu sa 
predstavnicima srbijanskog Tužilaštva i tamoš-
njeg Ministarstva pravde, još nikada nije dobio 
„zeleno svjetlo“ u Beogradu. Jedino što su dvi-

je strane usaglasile je formiranje radnih grupa, ističe portparol 
bh. Ministarstva pravde Marina Bakić:

„U toku je usaglašavanje izmjena ugovora o pravnoj po-
moći u građanskim i krivičnim stvarima i ugovora o među-
sobnom izvršavanju sudskih odluka o krivičnim stvarima. 
Predloženim izmjenama ugovora o pravnoj pomoći u gra-
đanskim i krivičnim stvarima stvorili bi se uslovi za preva-
zilaženje postojećiih problema u vođenju duplih postupaka i 
istraga. Također, već usaglašenim izmjenama ugovora o me-
đusobnom izvršavanju sudskih odluka u krivičnim stvarima 
omogućiće se izvršavanje sudskih odluka izrečenih u jednoj 
državi u slučaju kada se osuđenik nađe u drugoj državi.“ 

Problem procesuiranja ratnih zločina u slučaju Ilije Juri-
šić, odnosno Tuzlanske kolone, ali i Dobrovoljačke u Sarajevu, 
pokazao je kako nije moguće riješiti na nivou tužilaštava i bez 
uključivanja drugih institucije. Ukoliko se to ne desi, ovi ali 
i neki drugi mogući procesi mogli bi zakomplikovati ionako 
zategnute odnose između Bosne i Hercegovine i Srbije.

Povrijeđen sam kao čovjek, a 
tek onda kao branilac

Odbrana Ilije Jurišića najavila je da će se žaliti 
na presudu Vijeća za ratne zločine Okružnog 
suda u Beogradu. 
Advokat Đorđe Dozet rekao je da je osnovna 
zamjerka presudi što je osuđujuća i istakao da 
ta odluka “nije izvučena ni iz jednog dokaza 
izrečenog  u sudnici”.
“Razočaran sam, povrijeđen sam kao čovjek, 
a tek onda kao branilac Ilije Jurišića”, rekao 
je Dozet novinarima ispred Specijalnog suda 
poslije izricanja presude. 
Advokat Stevan Protić ocijenio je da je 
presuda “ruganje istini i pravu na odbranu Ilije 
Jurišića”.
“Nesporna je činjenica da je Ilija Jurišić 15. 
maja 1992. godine prenio naredbu, koja glasi 
’na vatru vatrom’, koja je po svojoj prirodi 
defanzivna i podrazumijeva prethodno otvo-
renu vatru. Tekst naredbe je ustvari nalog za 
odbranu”, rekao je Protić novinarima. 
On je zamjerio da su u postupku saslušani 
samo svjedoci Tužilaštva.

Tužilaštvo Haškog tribunala odbilo je poziv Sudskog 
vijeća da dodatno smanji obim optužbi protiv Rado-

vana Karadžića ocijenivši da bi to bilo protivno interesima 
pravde.

Karadžić je u dvije tačke optužen za genocid nad nesr-
bima u Srebrenici i još 11 bosanskih opština, a u preostalih 
devet tačaka za progon, istrebljenje, ubistva, deportacije, ne-
humana djela, terorisanje i nezakonite napade na civile i uzi-
manje međunarodnih talaca tokom rata u BiH 1992.-’95. go-
dine.

Haško tužilaštvo smatra da bi, ukoliko bi udovoljili za-
htjevu Tribunala za skraćivanje optužnice protiv nekadašnjeg 
predsjednika Republike Srpske Radovana Karadžića, “žrtvo-
vali ključni dio slučaja”.

Pretresno vijeće Tribunala je, na statusnoj konferenciji 
prije početka suđenja Karadžiću, 8. septembra ove godine za-
tražilo od Tužilaštva da izvrši “skraćivanje optužnice u cilju 
postizanja brzine i pravičnosti suđenja”.

“Tužilaštvo je pažljivo razmotrilo daljnja skraćivanja op-
tužnice koje predlaže Pretresno vijeće i utvrdilo da bi to imalo 
suprotan efekat na mogućnost da pošteno prezentira svoj slu-
čaj... Zbog tih razloga prijedlog Suda bi rezultirao nedostat-
kom dokaza koji bi kompromitirao slučaj optužbe i pri tome 
uštedio vrlo malo vremena”, stoji u obrazloženju.

Tužilaštvo u Haagu tereti Karadžića za genocid počinjen 
u Srebrenici, te u 11 drugih bosanskohercegovačkih općina, 
kao i za zločine počinjene u 27 općina i kampanju “snajperisa-
nja i granatiranja Sarajeva”. Karadžić je uhapšen 21. jula 2008. 
godine u Srbiji, nakon čega je prebačen u pritvor Tribunala.

Prvobitnu optužnicu protiv njega Tužilaštvo u Haagu je 
podiglo 1995., a posljednje izmjene načinjene su u maju 2009. 
godine. U cilju smanjenja obima suđenja, Vijeće je na statu-
snoj konferenciji predložilo Tužilaštvu da iz optužnice izbaci 
dijelove koji se odnose na granatiranje Markala u Sarajevu u 
februaru 1994. godine, kada je stradalo 66 osoba, a 142 su ra-

njene.

Vijeće je također predložilo da Tužilaštvo ne iznosi doka-
ze o ubistvima u Potočarima kraj Srebrenice počinjenim u julu 
1995. godine, kao i smanjenje opsega dokazivanja etničkog či-
šćenja na “10 do 12 općina” u odnosu na 27, koliko ih optužni-
ca sada obuhvata. Tužilaštvo u Haagu je u obrazloženju svoje 
odluke navelo kako se dio udruženog zločinačkog poduhvata 
za koji se Karadžić tereti ogleda i u oportunim ubistvima koja 
su se dogodila u i oko Srebrenice u julu 1995. godine.

“Oportuna ubistva u Potočarima prikazuju nivo terora 
koji su pretrpjeli civili, i zato su relevantna za njihovo nasil-
no napuštanje Srebrenice”, smatra Tužilaštvo i navodi kako bi 
izbacivanje ove tačke smanjilo ukupni obim izvođenja dokaza 
optužbe za manje od jednog sata.

U vezi sa granatiranjem pijace na Markalama u Sarajevu, 
Tužilaštvo je odbilo izvršiti izbacivanje ove tačke jer je ona 
“najznačajniji incident granatiranja u optužnici”.

“Ukoliko bi Tužilaštvo smanjilo obim optužnice da ona 
obuhvata 12 općina, izbacivanjem općina Ilidža, Novo Saraje-
vo, Novi Grad, Rogatica i Bijeljina, to bi rezultiralo time da Vi-
jeće ostane uskraćeno za jasne dokaze usporedbe, koji bi bili 
ključni u utvrđivanju krivične odgovornosti optuženog”, stoji 
u odgovoru Tužilaštva.

Tužilaštvo je također navelo da bi, u cilju ekspeditivnog 
suđenja, Vijeće Tribunala trebalo osigurati stalnu sudnicu, 
“na koji način bi se na predmetu Karadžić radilo 17 i po sati 
sedmično”. U ovom slučaju, dodaje Tužilaštvo Haškog tribu-
nala, saslušanje svih svjedoka optužbe, kojih je najavljeno 230, 
trebalo bi trajati preko 250 sati, i moglo bi biti okončano za 
manje od godinu dana.

Zbog sugestije Tribunala u Haagu da se skrati optužnica 
protiv Karadžića, nekoliko stotina članova udruženja žrtava 
iz BiH je 16. septembra ove godine protestiralo u Sarajevu 
pred zgradom u kojoj se nalaze prostorije haškog Suda i Tu-
žilaštva.

HAAG

Odbijeno skraćivanje optužnice

Pomilovana Biljana Plavšić
Haaški sud je odobrio da Biljana Plavšić, nakon dvije 

trećine odslužene kazne, bude puštena na prijevre-
menu slobodu. U odluci o pomilovanju predsjednik Haaškog 
suda Patrick Robinson navodi da će Plavšićeva po švedskim 
zakonima 24. oktobra 2009. godine odslužiti dvije trećine ka-
zne, te da tri dana kasnije 27.10. stiče pravo puštanja na slo-
bodu. 

Udruženja žrtava i nevladine organizacije u BiH smatra-
ju ovu odluku skandaloznom, uz ocjene da Haški sud nije is-
punio svoju namjenu da žrtvama osigura pravdu. Plavšićeva 

je 2003. godine osuđena na 11 godina zatvora za zločine nad 
nesrpskim stanovništvom u 37 opština u BiH, što je i priznala 
pred Tribunalom.

Uz njeno zdravstveno stanje, te činjenicu da je prema 
švedskim pravilima, po kojima izdržava kaznu, stekla uslov 
za puštanje na slobodu, glasnogovornica Haškog suda Nerma 
Jelačić dodaje i druge elemente presudne za pomilovanje.

“U odluci predsjednika Tribunala stoji da se njeno pri-
znanje krivice zbraja u jednu od olakšavajućih okolnosti. Bez 
obzira na njene pokušaje da to negira iz zatvora, to priznanje 

415 Lynn Katie Ct. 
Lawrenceville, GA 30045

ostaje, kao i njeno proglašenje krivice i njeno osuđiva-
nje za ratne zločine koje je počinila kao predstavnica 
bosanskih Srba u toku rata u BiH. Odigrala je ulogu i 
činjenica da je ona svjedočila u predmetu koji se vodio 
protiv Momčila Krajišnika ovdje, kao i da je davala izja-
ve za neke druge predmete.“ 

U svom priznanju, Plavšićeva je, između ostalog, 
izjavila: “Sada sam se uvjerila i prihvatam da su više 
hiljada nevinih ljudi bili žrtve organizovanog i sistema-
tičnog djelovanja, da su uklonjeni muslimani i Hrvati 
sa područja koje su Srbi smatrali svojim. U to vrijeme ja 
sam olako ubijedila samu sebe da je ovo pitanje opstan-
ka i samoodbrane. Ustvari više od toga, naše rukovod-
stvo, čiji sam bila neophodan dio, vodilo je poduhvat 
koji je za žrtve imao nebrojene nevine ljude.“

Čovjek koji uskoro očekuje svoje peto dijete i svoj i 
život svoje porodice vidi u Sarajevu, jako je voljan 

još više mijenjati stvari kako bi ne samo njegova porodica 
živjela bolje. U njegovoj priči ima najviše realizma, koji u 
današnjoj situaciji zvuči kao idealizam planetarnog umjet-
nika. Taj dojam samo pojačava i njegova vjera u druge lju-
de i neka iskrena tuga kada, dok govori, poredi ljude ove 
države i političare koji u ime njih vrše vlast.

- Ne nudim ni ja ni Naša stranka ništa novo. Mislim da 
se trebamo vratiti nekim starim vrijednostima koje sam ci-
jenio kada sam bio mlad - moral, etika, poštivanje, viši nivo 
diskusije u kojem nema ličnog.

Hajte da raspravljamo o idejama, izlazu iz ekonomske 
situacije, pravcu u kojem treba krenuti država, a ne ko je 
koje nacionalnosti i kakva je kome glava, kaže Tanović.

A imate li pripremljene te programe? Eto - ekonomija?

- Da se ne lažemo - mi nemamo odgovore na sva pita-
nja iako radimo programe koje ćemo predstaviti javnosti. 
Riječ je o našem viđenju rješenja problema u zdravstvu, 
penzionom i socijalnom osiguranju, ekonomiji, porezima...

Naša stranka osnovana je prije godinu dana i još uvi-
jek radimo na tome da privučemo članstvo.

Evo, uskoro ćemo prezentirati kako gledamo na rješa-
vanje pitanja zdravstva. Nije to tako lagano i smo svjesni 

toga, a znamo i koliko ne znamo! Zato smo oprezni, sluša-
mo sto više ljudi, pokušavamo privući ljude koji nisu toliko 
eksponirani.

Ne mislim da ja trebam govoriti o ekonomiji. To je 
tema na koju trebaju izlagati eksperti, a političari trebaju 
provoditi dogovoreno. Pošto nije tako sada, zato smo tu gdje 
jesmo.

Naša stranka nije isključiva i ne mislim da imamo mo-
nopol na pamet. Spremni smo podržavati ideje koje dolaze 
iz drugih stranaka.

A koje su vaše ideje?

- Zalažemo se za racionalizaciju administracije u BiH. 
Ni SAD ne bi podnijele ovu administraciju i to se odmah 
može mijenjati. Zakoni se trebaju promijeniti i ljudi poče-
ti rasporedjivati na druga radna mjesta. Ne zalažemo se 
mi da se posao gubi. Ima prostora da se još ljudi zaposli. 
Dakle, treba izvršiti preusmjeravanje ljudskih resursa. U 
Gradskoj smo upravi Sarajeva. Tamo postoji 30 odsto lju-
di koji ne doprinose nešto previše. Mogu se preusmjeriti u 
druge oblasti i bolje raditi svoj posao.

Onda, pogledajte poreze. Zarađujem dosta novca i mi-
slim da je normalno meni uvesti veću poresku stopu. Zato 
se zalažemo za progresivnu poresku stopu. I to je tako svu-
da u svijetu. Ako zarađuješ milion maraka, trebaš imati 50 

INTERVJU: 
Danis Tanović
Danis Tanović, 
oskarovac i 
osnivač Naše 
stranke, ne 
krije svoju 
zabrinutost zbog 
situacije u Bosni 
i Hercegovini i 
strah šta bi mogući 
budući događaji 
mogli donijeti.

Bit će rata, 
ako se ovako nastavi

Imamo sve veći problem s maloljetnom delikvencijom.

Pripremamo dokument ekonomske obnove i razvoja 
zemlje. Ponudit ćemo koncept kako prevazići ovu krizu. Vi-
dite autoput. Koliko godina gradimo to malo autoputa što 
imamo. Neiskorišteno je 70 odsto vodenih potencijala, a ni-
šta nismo uradili na korištenju obnovljivih resursa.

I sve to govorim kao laik. Znate li šta imaju reći struč-
ni ljudi o tome!

Pripremamo šest dokumenata u kojima ćemo iznijeti 
naše vidjenje rješenja problema koji muče svakog građani-
na ove zemlje. 

Kada govorite o administraciji - uključuje li to i ukida-
nje entiteta, brisanje kantona i ukrupnjavanje općina?

- Da. Sve troje!

Bliske su nam sve stranke koje BiH 
smatraju svojom zemljom i poštuju njen 
ustav. Ustav se može promijeniti na dva na-
čina - ratom, a ako se nastavi ovako kako idu 
nacionalističke stranke - doći će do sukoba. 
Pogledajte šta se dešava. Stalno se zaoštrava 
situacija. I ti koji zakuhavaju, tješe nas da 
neće biti rata.

E pa, bit će rata! Ako nastavite glasati za ove iste za 
koje glasate zadnjih 20 godina, bit će rata. Jer, oni ništa 
drugo ne mogu ni donijeti.

Oni raspiruju nacionalizam i u ime nacije - kradu, lažu 
i rade sve što rade već dvije decenije! Kad dođu do kraja, da 
bi pokrili svoj nerad, nesposobnost i sve što su radili - samo 
im to preostaje!

Drugi način da se struktura BiH promijeni je da se, za 
početak, poštujemo.

Ne mislim da podijeljenost BiH na Federaciji u Repu-
bliku Srpsku izvor konflikta. Ne mora zbog toga doći do su-
koba.

Volio bih, da se razumijemo, ukinuti oba entiteta. Ko-
liko god mi smeta RS, smeta mi i FBiH. Federacija je ne-
funkcionalna i bespotrebna!

S kim bi ste to proveli?

- Mi smo stranka lijevog centra i želimo okupiti tu op-
ciju. Hajmo razgovarati o tome. Hajmo razgovarati kakvu 
BiH želimo. To bi puno pomoglo i ohrabrilo ljude koji ne 
glasaju, a njih je preko 50 odsto, da izađu na izbore. Time 
bi se puno stvari promijenilo. Vrijeme je da se prekinu raz-
mirice među nama i okrenemo drugim problemima.

Izgleda da nemate puno sagovornika. U sva tri naroda 
predominantne su nacionalne stranke više ili manje desno 
orijentirane. I to se neće bitnije mijenjati u dogledno vrije-
me.

- Ako ne počnemo raditi, to što govorite se neće nikada 
promijeniti! Po čemu se ja razlikujem od nekog ko je druge 
nacionalnosti? Pa svi se ljudi u BiH slažu u 99 odsto stvari. 
I ako mi stalno insistiramo na tih jedan odsto, nema rješe-

nja.

Svi mi imamo iste probleme - tražimo bolje škole i ob-
daništa za našu djecu, razmišljamo kako bi smo mogli bolje 
živjeti... a stalno nam se nameće velika politika. Hajmo mi 
urediti ovo malo dvorište u kojem živimo, a veliku politiku 
ostavimo velikima. Svakako se nas ništa tu ne pita.

Zanimljivo! Hoćete li se kandidirati?

- Ne!

Pa čemu onda sva ova priča?

- Zar moram biti na izvršnoj funkciji da bi se stvari mi-
jenjale i da bih pomogao ovoj zemlji?

Postoje mnogo kvalitetniji ljudi za bilo koju dužnost 
koju mi navedete. Mogu vam dati 10 mnogo boljih ljudi koji 
to znaju od mene!

Imate Oskara!

- To s obrazovanjem i konkretnim poslo-
vima nema ama baš nikakve veze. Ja mini-
star kulture!? Pa ja nemam pojma o tome i 
slučajno znam čime se čovjek na toj dužnosti 
bavi.

Zašto bih se sada petljao u to kad znam 
koliko mnogo boljih za to ima. I mi ćemo ta-

kve predlagati. Želim živjeti u normalnoj zemlji. Mislim da 
to svako želi.

Govorite nešto što je sasvim normalno, ali bježite od 
vlastite uloge i odgovornosti - kandidirajte se, sjednite na 
poziciju i počnite ostvarivati to što govorite.

- Ma niste u pravu! Ja toliko volim svoju zemlju da mi-
slim da ne bih bio ama baš nikakav ministar. I to najiskre-
nije i najdublje mislim i govorim.

Zašto gledate samo u mene? U Našoj stranci imate 
jako puno ljudi koji rade i uradili su sjajne stvari. Evo - 
Peđa Kojović, na primjer. Pa Lejla Somun koja je za mene 
bila otkrovenje. Svaki dan radi, sveprisutna je i divim joj se 
na energiji koju pokazuje. Sanja Lazar, također. One dvije 
bi bile bolje na bilo kom mjestu gdje vidite mene.

Naš je pro-
blem što svi mi-
sle da mogu biti 
predsjednici ili 
ministri! Ja mi-
slim da ne mogu!

Država i 
politika su vrlo 
ozbiljne stvari. 
A mi i jesmo ta-
kvi jer upravo 
to ne shvatamo 
ozbiljno. Pogle-
dajte neke naše 
ambasadore ili 
ministre. To što 
oni rade u naj-
manju ruku je 

Ovi na vlasti 
u ime nacije 
- kradu, lažu 
i rade sve 

što rade već dvije 
decenije!

“
”

Naša stranka kandidovat će ljude za ona mjesta za 
koja smatramo da su najbolji.

Vi u Predsjedništvu BiH?

- Ne! Ja u Predsjedništvu? Pa to bi bilo neozbiljno. Mi-
slim da sam mnogo korisniji i potrebniji BiH na ovom mje-
stu gdje jesam kao režiser i profesor na Akademiji scenskih 
umjetnosti.

Vjerovatno vam to čini čudno, ali ja tako iskreno mi-
slim!

Ne znači da neću biti na nekoj od lista za parlament. 
Izvršna vlast me ne zanima i ne mislim da mi tu ima mje-
sta. To što sam Oskarovac, uopšte ne znači da bih bio dobar 
ministar ili predsjednik. Da i drugi misle kao ja, ne bi smo 
bili u ovoj situaciji i ne bi bili okruženi foteljašima.

Jako volim primjer Švicarske gdje je razvijena lokalna 
samouprava. Takav model mi se sviđa.

Imate 20 godina iste ljudi na vlasti. Ko su oni? Da nisu 
u politici, bili bi niko i ništa! 

Obavezno glasanje

- Uveo bih zakon kakav postoji u Belgiji. Svaki puno-
ljetni građanin mora glasati. Ko ne glasa - plaća porez za to 
što nije glasao. I kad vi odete da, recimo, registrujete auto - 
platite što niste glasali! Kao građanin, nemate samo prava, 

već i dužnosti!

Udaramo glavom o zid

- Zašto glasati za Našu stranku? Jezgro stranke ima 
moralni kredit i na tome smo dobrano dobili glasove na 
prošlim izborima. Zalažemo se za to da privučemo eksperte 
koji će reći šta imaju. Pa šta ako nisu poznati?! Dokle smo 
stigli s ovima sto jesu “poznati”. Već 20 godina se vrtimo s 
istim ljudima i udaramo u zid!

Na vlasti su ljudi koji su obećali nemoguće stvari.

Komunisti i nacionalisti

SDP nosi i dugo će nositi markicu komunizma koji je 
svuda propao! U BiH se danas lome stvari između naciona-
lista i komunista. Valjda postoji i neka druga opcija.

Mi jesmo u partnerstvu s SDP-om. Kada bi to bili libe-
rali, bili bi smo s njima. Za sada je SDP najjača stranka te 
opcije. Nakon opštinskih izbora pred nama je bilo pitanje 
da li ćemo, tamo gdje možemo, ući u vlast i pokušati nešto 
promijeniti ili ne. I mi smo ušli u to nastojeći da mijenjamo 
stvari. Mislim da smo napravili neke dobre rezultate.

Pogledajte Bosanski Petrovac. Naš načelnik tamo je 
napravio velike stvari i niste svjesni kolike on probleme 
ima od tamošnje opozicije.

Onda, desilo se po prvi put od Dejtona naovamo da 
jedna stranka, čije je sjedište u Banjoj Luci, uđe u stranku 
koja je u Sarajevu. To nije mala stvar!

Prezentirano urbanističko rješenje za Stupine
U Općini Tuzla je 22.09.2009. godine predstav-
ljen idejni projekt za gradnju novog stambeno-
poslovnog kompleksa u tuzlanskom naselju 
Stupine.
Kako je rečeno, planirana je izgradnja dvije 
25-spratnice koje će ujedno povezati ovo naselje 
s naseljem Bulevar. Početna cijena za potenci-
jalne investitore je 4,6 miliona KM.
Načelnik općine Tuzla Jasmin Imamović pozvao 
je investitore da se prijave na konkurs koji će 
biti objavljen u roku od 15 do 30 dana. Početna 
cijena zemljišta i rente je 4.600.000 KM, a sva 

dobijena sredstva će biti uložena u gradsku komunalnu infrastruk-
turu, kazao je Imamović.

Prema projektu tuzlanskog Zavoda za urbanizam 
gradnja novog gradskog centra na Stupinama, 
koja će povezati ovo naselje s Bulevarom, 
nastavlja se gradnjom kompleksa koji čine dva 
nebodera, s uređenim prilazima i zelenom površi-
nom većom od 7000 kvadratnih metara prostora.
Odgovorni projektant, arhitekt Nebojša Đokić 
navodi kako će Tuzla dobiti novih 30 hiljada kva-
dratnih metara stambene površine. Cijeli kom-
pleks imat će 288 stanova. Ove 25-spratnice imat 
će tri etaže podzemnih garaža, što će omogućiti 
garažiranje 485 automobila.

Predstavljen niskopodni voz za ŽFBiH
Tvrtka Končar - Električna vozila 

predstavila je prototip nisko-
podnog elektromotornog voza izra-
đenog za potrebe Željeznica Federa-
cije Bosne i Hercegovine.

Prototip je dovezen u ispitnu stani-
cu i time je označen početak njego-
va ispitivanja unutar tvornice, prije 
nego što bude ispitivan na pruzi, 
izvijestio je predsjednik Uprave 
koncerna Končar Elektroindustrije 
Darinko Bago.

U voz je ugrađena najsavremenija 
oprema razvijena u Končaru, kao 
što su sistemi upravljanja i komu-
nikacije, motori, transformatori, 
postolja te dijelovi mnogobrojnih 
domaćih dobavljača, tako da udio 
domaće proizvodnje premašuje 70 
posto, rekao je direktor Končar - 
Električnih vozila Ivan Bahun.

To je četverodijelni voz, sa 176 sje-
dećih i 229 stajaća mjesta. Maksi-
malna brzina koju može razviti je 

160 km/h. 

Nakon što voz stigne na bh. prugu, 
tri mjeseca će se vršiti eksploataci-
ona ispitivanja u Rajlovcu, nakon 
čega će, ukoliko se pokaže da voz 
zadovoljava sve parametre, uslijedi-
ti i certificiranje. Voz je namijenjen 
za regionalni saobraćaj i najvjero-
vatnije će se koristiti na relaciji Sa-
rajevo-Ploče, kaže Smajo Salketić, 
izvršni direktor za poslove želje-
zničkog operatora u ŽFBH. 

Koncern Končar i Željeznice Fede-
racije Bosne i Hercegovine potpisali 
su prošle godine ugovor vrijedan 
5,3 miliona eura. Končar se ugovo-
rom obavezao proizvesti i isporu-
čiti u roku od 12 mjeseci prototipni 
niskopodni elektromotorni voz za 
potrebe regionalnog željezničkog 
putničkog prometa u BiH.

Ovaj projekat je finasiran iz Hrvat-
ske banke za obnovu i razvoj.

“Strabag” odbilo oko 40 banaka
Osiguranje sredstava za izgradnju autoputa Banja 

Luka - Doboj od koncesionara austrijskog „Strabaga 
AG“ ne ide željenim tokom.

„Strabag“ je kontaktirao oko četrdeset komercijalnih ba-
naka te EBRD, EIB, IFE banke i nije naišao na podršku, navodi 
se u informaciji o trenutnom stanju na realizaciji koncesionog 
ugovora sa kompanijom „Strabag“ koju je na posljednjoj sjed-
nici usvojila Vlada Republike Srpske. Precizira se da su poda-
ci o problemima sa kojima se suočava austrijska kompanija 
oko osiguravanja kredita dostavljeni pismeno i prilikom za-
dnjih razgovora vođenih u Beču, 9. i 10. septembra.

U informaciji se detaljno navodi da EBRD nije prihvatio 
kreditiranje iz razloga što koncesija nije dodijeljena putem 
tendera, dok se EIB još nije izjasnio ostavivši mogućnost po-
drške projektu uz uvjet da „Strabag“ raspiše međunarodni 
tender za izvođenje radova. Većina komercijalnih banaka svo-
ju podršku veže za angažovanje ovih multilateralnih banaka, 
a pojedine banke nisu spremne zbog geopolitičkih razloga.

„Strabag“ je izrazio svoju spremnost na mogućnost iz-
mjene nekih odredbi iz ugovora o koncesiji u smislu izostav-
ljanja pojedinih LOT-ova iz koncesije i promjenu tehničkih 
rješenja odnosno fazne izgradnje, navedeno je u Vladinoj in-
formaciji. U Vladinoj informaciji o trenutnom stanju na reali-

zaciji koncesionog ugovora sa kompanijom „Strabag“ se još 
kaže i da se kasni sa usaglašavanjem ugovora o općim uvje-
tima koncesije, a zbog nemogućnosti usaglašavanja vezanih 
za pet rizika: zemljišta, projektovanja, konkurentskih puteva, 
finansiranja i rizika dodatnih troškova za izradu projekta Ba-
nja Luka-Doboj.

Precizira se i da eksproprijacija ide planiranom dinami-
kom i da je do sada utrošeno oko dvadeset miliona KM za 
riješenih 800 predmeta, odnosno isplaćeno je 1.075 vlasnika i 
u toku je obrada za plaćanje 510 ugovora u preduzeću „Auto-
putevi RS“. Po procijeni iz Republičke uprave za geodetske i 
imovinsko pravne poslove i Pravobranilaštva RS-a preostalo 
je još da se, od ukupno procijenjenih oko 1.700 predmeta, rije-
ši njih oko 400 što se očekuje do 15.oktobra ove godine.

Inače, ministar saobraćaja i veza RS-a Nedjeljko Čubrilo-
vić prije nekoliko dana je izjavio da „Strabag“ i dalje ostaje u 
projektu izgradnje autoputeva u RS i pored problema da au-
strijski građevinski koncern osigura oko 500 miliona eura za 
izgradnju autoputa Banja Luka-Doboj u dužini od 76 km.

Također, on je dodao da je „Strabag“ nezadovoljan pro-
jektom koji radi Projektni biro „IGH“ iz Hrvatske, jer smatra-
ju da treba pojeftiniti cijenu radova koji su, tvrde, preskupi za 
ovu investiciju. 



EUROPA22 OKTOBAR 2009

ev
ro

pa

EU za BiH i Albaniju ukida vize

U nacrtu izvještaja Evropskog parlamenta povodom 
prijedloga Evropske komisije za viznu liberalizaci-

ju za zemlje Zapadnog Balkana, stoji da bi i BiH i Albanija 
trebale biti stavljene na takozvanu bijelu listu”, s tim što bi 
konkretna primjena bezviznog re-
žima za ove zemlje počela onoga 
trenutka kada one ispune sve po-
trebne uslove.

U istom nacrtu izvjestioca 
Evropskog parlamenta (EP) za vi-
znu liberalizaciju, Tanje Fajon, se 
navodi da EP pozdravlja predlog 
Evropske komisije (EK) prema 
kome bi Srbija, Makedonija i Crna 
Gora trebalo da dobiju bezvizni re-
žim počev od 1. januara 2010. Isto-
vremeno od EU se traži da i BiH i 
Albaniju budu na bijeloj listi. Šta to 
konkretno znači, za DW objasnja-
va autorka nacrta izveštaja, Tanja 
Fajon. - To ne znači da bi ovim dvjema zemljama bilo dozvo-
ljeno da dobiju bezvizni režim od 1. januara 2010. godine, 
ali bi im se dala pozitivna poruka da nastave sa reformama 
i dobile bi mogućnost da, čim ispune potrebne uslove, dobiju 
mogućnost slobodnog kretanja. Smatram da bi to moglo da se 

desi već sredinom sljedeće godine., smatra Fajon. U pitanju 
nije snižavanje kriterijuma, već fleksibilnije zakonsko rješenje, 
prema kome se ne bi ponovo morala mijenjati Uredba EU o 
vizama za treće zemlje. Iako EP ima pozitivan stav prema vi-

znoj liberalizaciji za zemlje Zapad-
nog Balkana, postoji i mišljenje da 
bi prijedlog EK koji izostavlja BiH 
i Albaniju iz grupe zemalja koje 
su dobile pozitivne preporuke za 
bezvizni režim, mogao da produbi 
etničke tenzije. To, prema riječima 
Tanje Fajon, nije dobro za region u 
cjelini, pogotovo u situaciji kada je 
zajednički cilj da svi građani Za-
padnog Balkana dobiju mogućnost 
slobodnog putovanja: - Mislim da 
možemo očekivati da sredinom 
sljedeće godine i BiH dobije bezvi-
zni režim. To će najviše zavisiti 
od brzine kojom budu ispunjavali 
uslove iz Mape puta. Ekspertski 

tim EK će početkom sljedeće godine ponovo procjenjivati si-
tuaciju u regionu kada je u pitanju ispunjavanje kriterijuma za 
viznu liberalizaciju. BiH tu još ima mnogo toga da uradi, kaže 
predstavnik EU. 

Prijedlog o odstranjivanju petokrake sa 
državnog grba Makedonije je već pod-

nesen u parlamentu i očekuje se da će uskoro 
poslanici donijeti odluku o promjeni ovog sim-
bola.

Vlada ovaj potez objašnjava namjerom da 
se svijetu pošalje signal da Makedonija rašči-
šćava sa nekedašnjom ideološkom matricom, 
te da je Makedonija jedina zemlja iz nekadaš-
njeg istočnog bloka koja još uvek koristi stari 
socijalistički grb.

Očekuje se da će prijedlog sigurno proći 
glasanje u Sobranju, jer vladajuća koalicija ima 
dvotrećinsku većinu, a osim makedonskog 
partnera u vlasti VMRO DPMNE, i albanski partner, Demo-
kratska unija za integracije, dala je saglasnost na prijedlog. 
Osim reakcija udruženja boraca iz Narodnooslobodilačkog 
rata, koji su naveli da su se pod tom petokrakom borili za slo-
bodu zemlje, opozicione partije imaju primjedbe da sada nije 
vrijeme za takve prijedloge, jer postoje i drugi, mnogo veći 
problemi.

“Nije niti mjesto, niti vrijeme da se ovo pitanje otvara. 

Sve važne stvari su nam definirane do kraja 
godine i sada otvarati ovo pitanje na ovakav 
način, mislim da može izazvati samo političke 
štete. Ovim prijedlogom Vlada samo želi da 
odvuče pažnju javnosti sa suštinskih proble-
ma, obzirom da nam predstoji izvještaj Evrop-
ske komisije o napretku Makedonije”, kaže Zo-
ran Zaev, potpredsjednik Socijaldemokratskog 
saveza.

Iz praktičnog aspekta, svako mijenjanje 
grba uzrokuje i promjenu Ustava, kao i ličnih 
dokumenata građana, kaže Ivan Bimbilovski, 
ekspert ustavnog prava:

”Samim odstranjivanjem zvijezde ne mije-
nja se simbolika grba, koji je napravljen na osnovu sovjetskih 
grbova. Tako da, sa petokrakom ili bez nje, ovo nije trajno, već 
samo privremeno rješenje.”

Heraldičari komentarišu da brisanjem petokrake Make-
donija neće napraviti grb manje komunističkim. Oni sugerišu 
da se ne improvizuje sa parcijalnim izmjenama, već da se ura-
di kompletno revidiranje državnog grba.

Makedonci brišu petokraku

Po prvim prognozama rezultata 
parlamentarnih izbora u Nje-

mačkoj je na pomolu smjena vladajuće 
koalicije. Prognoze predviđaju većinu za 
demokršćane i liberale. Veliki gubitnik 
izbora su socijaldemokrati.

Već su objavljene prve prognoze re-
zultata njemačkih izbora. Unija (CDU/
CSU) kancelarke Angele Merkel osvoji-
la je 33,8 posto glasova. FDP (Liberalna 
stranka) pridobila je povjerenje čak 14,6 
posto birača, što je izuzetno dobar rezul-
tat za tu stranku.

Socijaldemokrati (SPD) s nositeljem 
liste i kandidatom za kancelara Frank-
Walterom Steinmeierom zabilježili su 
najgori rezultat u povijesti SR Njemačke: 
samo 23 posto glasova. Ljevica je osvoji-
la 11,9 posto, a Zeleni 10,7 posto.

Po prognozama CDU/CSU i FDP mogu računati na ve-
ćinu u Bundestagu i formiranje nove vlade pod vodstvom sa-
dašnje kancelarke Merkel.

Novu koaliciju čeka i puno posla. I mnoštvo zahtijeva. 
Već i prije objave prvih neslužbenih rezultata, vodeći eko-
nomski stručnjaci u Njemačkoj su od budućeg kabineta zatra-
žili provođenje odlučnih reformi, kako bi se savladale poslje-
dice finansijske i gospodarske krize.

IZBORI U NJEMAČKOJ

Njemačka izabrala promjenu
CDU/CSU SPD FDP Ljevica Zeleni Ostali

Blaženi Obama i skandalozni 
Ahmadinedžad

Bio je to prvi govor karizmatičnog predsjednika Sje-
dinjenih Američkih Država, Baracka Obame, pred 

Generalnom Skupštinom UN-a. Obama je iskoristio priliku i 
pozvao lidere država, koji su se okupili u New Yorku, da se 
krene u novu eru suradnje unutar Ujedinjenih naroda. Tako-
đer je naglasio da su Sjedinjene Američke Države spremne na 
veću međudržavnu suradnju u svijetu, odnosno da SAD žele 
zajedno s drugim državama ubuduće rješavati probleme.

Takve izjave novog američkog predsjednika su označile 
istinski preokret politike SAD-a. Obamin prethodnik, Geor-

ge W. Bush, je naime bio daleko rezerviraniji kad je u pitanju 
multilateralna suradnja.

Neće Amerika sama rješavati probleme

Osvrćući se na odgovornost svake države ponaosob za 
globalne izazove današnjice, Obama je rekao: “Neka naša dje-
la su donijela napredak. Neka su položila temelje za napredak 
u budućnosti. Ali nemojte se zavaravati: to se ne može postići 
samo uz napore Amerike. Oni koji su Americi predbacivali da 
djeluje sama na svjetskoj sceni, ne mogu sada stajati i čekati 

Ameriku da riješi probleme svijeta.”

Pozitivne reakcije na Obamin zahtjev za ja-
čom međudržavnom suradnjom i većem anga-
žmanu SAD-a u međunarodnom institucijama 
poput UN-a, stižu sa svih strana. Frederik Rein-
feldt, ministar vanjskih poslova Švedske, zemlje 
koja trenutačno predsjeda Europskom Unijom, 
je pozdravio najave SAD-a za većim internaci-
onalnim angažmanom. Generalni tajnik UN-a, 
Ban Ki Moon, je kazao da “ako je ikad postoja-
lo vrijeme, da se zajedno djeluje u duhu jednog 
novog multilateralizma, onda je to sada.”

Britanski premijer je dodao da “globalni 
problemi se moraju i globalno rješavati.” Bri-
tanski premijer je također dodao da se samo uz 
zajedničko djelovanje ono najgore na globalnoj 
gospodarskoj sceni i moglo izbjeći. Brown je, 
pored kineskog predsjednika Hu Jinato-a i sa-
mog Obame, upozorio od opasnosti atomskog 
naoružavanja u svijetu.

Skandalozni Ahmadinedžad i Gaddafi

S druge strane, iranski predsjednik Ma-
hmud Ahmadinedžad nije ni spomenuo nukle-
arni program svoje zemlje. Ali je zato ponovno 
oštro napao Izrael predbacujući Izraelcima da 
su počinili “genocid” nad Palestincima. Mno-
gi sudionici su napustili dvoranu za vrijeme 
izlaganja iranskog predsjednika, a izraelsko 
izaslanstvo nije uopće nazočilo raspravi pro-
svjedujući time protiv govora Mahmuda Ah-
madinedžada. Prosvjede je Ahmadinedžadov 
nastup pred Generalnom skupštinom izazvao i 
na ulicama New Yorka, ispred dobro osigurane 
zgrade Ujedinjenih naroda.

Bez skandala nije prošao ni govor libijskog 
vođe Muammara al Gaddafija. U govoru, koji 
je trajao sat i pol, Gaddafi je predbacio Vijeću 
sigurnosti UN-a da kažnjavaju nemoćne manje 
zemlje teškim rezolucijama te da te zemlje tako 
osuđuju na status “nacija druge klase”.

“Došlo je vrijeme da se svijet pokrene u nekom drugom smjeru” - poručio 
je Barack Obama na glavnoj raspravi Generalne skupštine UN-a. A bilo je i 

provokacija u New Yorku: od Ahmadinedžada i Gaddafija.

“Ne bi se trebalo zvati Vijeće sigurnosti nego Vijeće te-
rora,” kritizirao je Gaddafi. Za vrijeme njegovoga govora su 
također mnogi sudionici u znak prosvjeda napustili dvoranu. 
Za Gaddafija je to bio prvi govor pred Generalnom skupšti-
nom UN-a.

BiH u oktobru u Savjetu 
bezbjednosti

Član Predsjedništva BiH Haris Silajdžić rekao je da je siguran 
da će Bosna i Hercegovina biti izabrana za članicu Savjeta 
bezbjednosti UN u oktobru. 
“Naša diplomatija uradila je odličan posao na tom polju i već 
osigurala podršku preko sto zemalja”, rekao je Silajdžić novina-
rima u Njujorku, saopštilo je Predsjedništvo BiH.
Predsjedavajući Predsjedništva BiH Željko Komšić takođe je 
ocijenio da je BiH u Njujorku na zadatku pridobijanja zemalja 
članica da pozitivno glasaju bila uspješna rekavši da ne očekuje 
“veće političke probleme”. 
“Predsjedništvo BiH je na ovom projektu jedinstveno i možemo 
u bitnim stvarima zauzeti jasan stav države”, rekao je Komšić. 
Glasanje o kandidaturi Bosne i Hercegovine u Savjetu bezbjed-
nosti UN planirano je za polovinu oktobra.

Bogata priroda okružuje područje fočanskog kraja 
u kojem se nalazi planina Maglić i najveća pra-

šuma u Evropi, Perućica. U blizini je kanjon rijeke Tare koji 
je ujedno i najdublji u Evropi i odmah iza Grand kanjona 
u dalekoj Americi. Zbog toga je nerijetko Foča primarna 
destinacija avanturista koji žele osjetiti čari raftinga i spla-
varenja koje prate planinarenje, lov i ribolov.

Trgovačka dovitljivost

Čudan naziv grada, Hvoča, datira još od vremena u 
kojem su Grci prodavali kože koje su se natapale u vodi. 
Stanovnici ovog kraja su naučili zanat i ubrzo počeli s 
prodajom kože. Trgovina se u Foči razvijala od 1368. kad 
je kroz ovaj grad prolazio i karavanski Dubrovački put 
koji je povezivao Jadransku obalu sa sjeverom.

O drugim historijskim činjenicama i događajima u 
Foči nije potrebno pisati. Stanovnici BiH su upoznali Foča-
ke čija je trgovačka dovitljivost bila primarna za komu-
nikaciju s ostatkom svijeta. U tom gradu koji se nalazi na 
ušću Čehotine u Drinu napravljena je i Aladža ili Šarena 
džamija koja je u posljednjem ratu do temelja srušena. 
Historijski objekti poput Prijeke čaršije i Aladža džamije 
bili su svojevrsni arhitektonski podvizi jednog vremena. 
Šarolikost Aladže nije bila bez povoda, džamija je bila 
ukrašena važnim ornamentima koji su krasili unutrašnjost 
objekta te koje više niko neće moći obnoviti.

Ipak, u Foči se i dalje može naći mnogo toga. Pri-
rodu i rijeke poput Tare i Pive te velike Drine niko nije 
mogao uništiti. Sve više gostiju danas traži kartu za spla-
varenje Tarom i Drinom, a rijetki se u ovom kraju odvaže 
istraživati planinu Maglić i ljepote prašume Perućice čije 
zeleno rastinje krije stećke i stare spomenike. Ako znate 
da su te ljepote na dohvat ruke, možete li reći da ste ika-
da čuli za pješčane piramide pored Miljevine?

Foča je jednostavno morala nastati kad su se suro-
vi gorštaci spustili u pitomu dolinu u kojoj su razvili lake 
poslove poput zanatstva i trgovine. U Foči su se nekad 
uzgajale i plemenite sorte vinove loze pa je grad simbo-
lizirao mjesto dobrog vina i kvalitetnih vinograda. Rijetki 
se danas sjećaju toga, ali ako se žele prisjetiti djetinjstva 
i odrastanja u Foči znaju da su se igrali u baštama u koji-
ma je rasla vinova loza.

Partizanska olimpijada

Rijetki se sjećaju i Partizanske olimpijade koja se odr-
žavala u Foči u čast sjećanja na antifašističku borbu u 
kojoj je ovaj grad zauzimao značajno historijsko mjesto. 
Zbog toga je u blizini grada podignut i spomenik Tjentište 
u čijem sklopu se nekad nalazio i najveći otvoreni bazen 
u Evropi.

Danas se u Foči živi i obrazuje, grad je centar medi-

Foča - grad koji se „hoće“
Smještena u jugoistočnom dijelu BiH na granici prema Crnoj Gori i Sandžaku na razmeđu Hercegovine i Bosne 
smjestila se Foča na izvorištu rijeke Drine.

Panorama Foče

cinskih nauka pa njegovoj živosti doprinosi veliki broj stu-
denata i učenika iz regiona. Pripadnici starih fočanskih 
porodica i stanovništva iz okolnih sela odavno ne žive u 
svom gradu, rat ih je natjerao da napuste svoja ognjišta 
na koja se ne vraćaju ni u vremenu potpunog mira i bla-
gostanja. Svoj grad ne dolaze ni posjetiti, stvarni razlog 
tome znaju samo oni koji su iskusili tragičnu ljepotu ovog 
istinski bogatog kraja.

Vaganje jaja

O Fočacima se može reći mnogo, ali im se ne može 
zamjeriti na upornosti i tvrdoglavosti. Ako se zna da su 
vagali jaja kako bi istjerali uporne i precizne jevrejske tr-
govce te da su istezali drvenu gredu kako bi je smjestili 
između dva oslonca onda znate s kim imate posla.  

Legenda Aladže
Dok se to još moglo arhitekte su proučavale 
Aladžu džamiju koja je u svojim zidovima 
krila tajnovitost i legendu. Priča se da je jedan 
od sultanovih činovnika porijeklom iz Foče 
na mjestu nekadašnje džamije sreo majku 
koja ga je nakon 10-ak godina službovanja 
u janjičarima prepoznala. Majka je odmah 
ispustila dušu, a činovnik na tom mjestu podiže 
džamiju. 

Džamija Aladža - interesantna i za arhitekte

1-888-223-8354

CALL NOW and Receive a  
FREE Wireless Remote Control 

with PANIC BUTTON!

Home Security 
System!              

At no cost to you for parts and activation with only a 
$99 installation fee and the purchase of  alarm 

monitoring services.  Terms & Conditions below. $850 
Value!

Mon-Fri 9am - 10pm - Sat 9am-7pm - Sun 11am - 6pm EST

FREE

$99.00 Customer Installation Charge.  36-Month Monitoring Agreement required at $35.99 per month ($1,295.64). Form of  payment must be by credit card or electronic charge to your checking or savings account.  
Offer applies to homeowners only.  Local permit fees may be required.  Satisfactory credit history required.  Certain restrictions may apply.  Offer valid for new ADT Authorized Dealer customers only and not on 
purchases from ADT Security Services, Inc.  Other rate plans available.  Cannot be combined with any other offer. Licenses:  AL-08-1104, AZ-ROC217517, CA-ACO6320, CO-110357041, CT-ELC.0193944-L5, DE:  07-
212, FL- EC13003401 GA-LVA205157, ID:PS070009, IL-128-000169, IN-124-001506, KY-City of  Louisville: 4836, LA-F1082, MD: 30339155,107-1375, MN- TS01807, MO-5870395,City of  St. Louis LC7017450,CC354, 
MS-15007958, NC- 25310-SP-LV, NE-14451, NM-353366, NV-68518, NY-Licensed by the N.Y.S. Department of  State UID# 12000286451, OH-Reg #AC86, OK-1048, OR- 170997 PA-3186237,RI-3428, SC- BFS.11674 BAQ, 
TN- C-1164, TX-B13734, UT-6422596-6501, VA-115120, VT-ES-2382 WA- 602 588 694/PROTEYH934RS, WI- City of  Milwaukee M-0001599, WV- WV042433.  

Features 
Two-Way 
voice!

Ad provided by MediaBids.com. 1-866-236-2259.

Ja, ban bosanski Kulin
U ime Oca i Sina i 

Sv. Duha. Ja ban 
bosanski Kulin zaklinjem se 
tebi, kneže Krvašu, i svima 
građanima Dubrovčanima da 
ću biti iskreni prijatelj Vama 
od sada i do vijeka, i pravi 
mir držati sa Vama i pravu 
vjernost dok god sam živ.

Sve Dubrovčane koji kao 
trgovci putuju po mojoj dr-
žavi ma gdje ko hoće odsjesti 
ili gdje ko prolazi, pravom 
vjerom i pravim srcem dr-
žat ću ih bez ikakve štete (po 

njih), sem ako mi neko po svojoj volji učini poklon; i da im 
ne bude od mojih časnika nasilja; i dok će biti kod mene, 
pružit ću im savjet i pomoć kao što i samome sebi koliko god 
budem mogao, bez ikakve zle namjere.

Tako mi Bog pomogao i ovo sveto evanđelje.

Ja, Radoje dijak banov, pisah ovu knjigu po naredbi 

banovoj od rođenja Kristova tisuću i sto i osam deset i devet 
ljeta mjeseca avgusta – tekst (prevod) je najpoznatije pove-
lje u historiji Bosne i Hercegovine.

Tematska izložba pod nazivom Ja, ban bosanski Ku-
lin kustosice i doktorantice srednjovjekovne historije Elme 
Hašimbegović otvorena je u Historijskom muzeju BiH po-
vodom obilježavanja 820 godina od nastanka povelje naj-
poznatijeg bosanskog bana. Otvaranje izložbe popraćeno 
je muzičko-poetskim programom, uz učešće glumice Nade 
Đurevske i izlaganje historičara Dubravka Lovrenovića.

Kako je autorica izložbe kazala, Povelja kroz dvadese-
tak redaka nudi niz dragocjenih informacija, predstavljaju-
ći vrijedan historijski izvor iz kojeg se može saznati mno-
go o kulturnom, ekonomskom i političkom životu tadašnje 
Bosne. Napisana je bosančicom na starobosanskom jeziku. 
Ovaj dokument ne samo da važi kao najstariji pronađeni 
očuvani bosanski državni dokument, nego i kao najstariji 
državni dokument kod svih južnoslavenskih naroda i dr-
žava.

Izložba je u Historijskom muzeju BiH bila postavljena  
u toku mjeseca Septembra.

Iako nije bilo pobjednika, smatram da smo ipak mi po-
bjednici, jer smo sačuvali četiri boda prednosti nad 

Turcima, rekao je Miroslav - Ćiro Blažević, selektor fudbalske 
A reprezentacije BiH, u srijedu, 9. septembra naveče nakon 
utakmice na “Bilinom polju”.

U 8. kolu kvalifikacija za Svjet-
sko prvenstvo BiH i Turska su remi-
zirali 1:1 što je možda i najrealniji is-
hod. Turci su iz jedine prave prilike 
u prvom poluvremenu postigli po-
godak u 5. minutu. Emre Belezoglu 
ubacio se iz drugog plana i šutirao. 
Nemanja Supić uspio je odbraniti 
i odbiti loptu u polje, ali je Emre iz 
drugog pokušaja matirao našeg ču-
vara mreže. U nastavku prvog polu-
vremena naši igrači imali su potpu-
nu inicijativu. Stvorili su niz šansi, a 
u 25. minuti Sejad Salihović topov-
skim šutem iz slobodnog udarca 
pogodio je za 1:1. Najbolju priliku za 
vodstvo propustio je Zvjezdan Misimović u 33. minuti. Istrčao 
je sam pred golmana Demirela, predriblao ga, ali je sa gol-lini-
je loptu izbio Četin.

Drugo poluvrijeme proteklo je u nešto boljoj igri gosti-
ju. Imali su nekoliko izglednih prilika, a najbolju je propustio 
Turan, koji je tri minute prije kraja sa oko 20 metara pogodio 
stativu. Osvajanjem jednog boda BiH je zadržala drugo mje-
sto na tabeli Grupe 5 s četiri boda prednosti ispred Turske. 
Ovjeru baraža Blaževićevi izabranici tako će tražiti u oktobru 
na gostovanju kod Estonije.

“Uvijek cijenim snagu ekipe po 
onome koliko je prigoda napravila, a 
konkretizacija je uvijek stvar sreće. Po 
statistici koju su mi dostavili, mi smo 
imali četiri prigode više u odnosu na 
Turke. Iako nije bilo pobjednika večeras, 
smatram da smo ipak mi pobjednici, jer 
smo sačuvali četiri boda i uvjeravam vas 
da će tako ostati i do kraja kvalifikacija 
za SP. Žao mi je mojih prijatelja Turaka, 
ali ostaće treći”, rekao je Blažević.

Većina se slaže da je u prvom poluvremenu sreća poslu-
žila Turke da ne prime najmanje tri gola, jer naši strijelci nisu 
bili u punoj formi.

“Golgeter to je jedan fenomen kojeg ja savršeno pozna-
jem. Plašio sam se kada je naš Edin Džeko iz kola u kolo bri-
ljirao u Bundes ligi i razmišljao sam kako će se ispucati pa će 
ga morati stati. Tako nešto dogodilo se upravo u Zenici. On 
je imao niz prilika. Izdvojio bih šut glavom, koji on nikada ne 
fula, kada je u svom elementu, ali je protiv Turaka promašio”, 
rekao je Blažević.

No, iako se Džeko nije uspio upisati u listu strijelaca, se-

lektor je bio zadovoljan njegovom igrom.

“Naravno, on je i u Zenici pokazao moć i sve ono što mu 
reputacija nalaže, ali to nije konkretizirao. Ja sam više ljut na 
našu središnjicu. Mi smo Turke mogli unakaziti da smo imali 

pravu dubinsku loptu. Nikako ni-
smo došli do prave dubinske lop-
te, jer Džeko je za protivnike cijelu 
utakmicu bio enigma. Nisu ga mo-
gli zaustaviti i uz pravu loptu on bi 
prošao sam i poentirao”, dodao je 
Blažević.

Naš selektor prije utakmice pri-
željkivao je sva tri boda s kojima bi 
osigurao plasman u baraž. U tome 
nije uspio, ali je zadovoljan i bodom.

“Napravili smo ono što nam u 
konačnici daje razlog da budemo 
zadovoljni. Sačuvali smo prednost 
od četiri boda ispred Turaka. Pred 

nama su još dvije utakmice, na gostovanju kod Estonije i kući 
sa Španijom, i siguran sam da ćemo znati sačuvati postojeću 
prednost. Kada se sve sagleda, uspjeli smo osvojiti četiri boda 
iz utakmica sa Armenijom i Turskom što je i bio naš plan. Isti-
na, bilo bi bolje da smo u Armeniji osvojili bod, a protiv Tura-
ka tri, ali ni ovako nije loše”, istakao je Blažević.

S obzirom da su Turci poveli sa 1:0 bh. sastav nakon 
dugo vremena bio je u prilici da mora stizati rezultat. Na 
“Bilinom polju” došlo je do situacije da su naši fudbaleri bili 
puno bolji u odbrani, nego u napadu.

“Ima točno mjesec dana do Estonije. 
Uvjeren sam da će Vedad Ibišević doći u 
natjecateljsku formu. I Džeko mora pro-
raditi i to su naša najveća dva aduta. Do 
sada smo kukali na obranu, a sad ispade 
da je obrana bolji dio naše ekipe. Turci 
imaju izuzetno kvalitetne napadače i 
igrače sredine terena, što nas je prisililo 
na masovnu obranu. Ne daj bože da su 
Turci imali onakav prostor kakav smo 
mi imali, oni bi nas unakazili. Naravno, 
mi smo u jednom periodu u prvom po-
luvremenu imali apsolutnu dominaciju, 

ali je nismo uspjeli iskoristiti”, istakao je Blažević.

Miroslav - Ćiro Blažević pohvalio je golmana Nemanju 
Supića.

“Supić je bio najbolji igrač na terenu. On je junak utakmi-
ce”, rekao je Blažević.

Supić zbog drugog žutog kartona neće moći braniti u 
Estoniji, a priliku će zato dobiti Asmir Begović ili Kenan Ha-
sagić, koji se uspješno oporavlja od povrede. Zbog kartona u 
Estoniji neće biti ni Miralema Pjanića.

BOSNA I HERCEGOVINA - TURSKA 1:1

Blažević: Mi smo pobjednici

1.  Španija     8  8 0 0 24 
2.  BiH         8  5 1 2 16 
3.  Turska      8  3 3 2 12 
4.  Belgija     8  2 1 5  7 
5.  Estonija    8  1 2 5  5 
6.  Armenija    8  1 1 6  4

Grupa 5

Šesti put EU prvak
Reprezentacija Bosne i Hercegovine u 

sjedećoj odbojci osvojila je šestu uza-
stopnu titulu evropskog prvaka. U finalnom 
meču Evropskog prvenstva u poljskom Elblagu 
odbojkaši BiH su savladali selekciju Rusije sa 
3:1

Serena izvrijeđala sutkinju i 
izgubila meč

Kim Clijsters u finale ženskog US Opena prošla je bez 
odigrane meč lopte. Naime, dva poena od pobjede 

Belgijke Sereni Williams je na njenom servisu linijska sutkinja 
dosudila prijestup, čime je Clijsters dobila 15-40 i dvije meč lop-
te. Na takvu odluku koja se rijetko dosuđuje, pogotovo ne uoči 
meč lopte i u polufinalu Grand Slama, Serena je potpuno izgu-
bila živce i počela urlati na linijsku sutkinju.

- Kunem se Bogom da ću uzeti ovu j... lopticu i nagurati ti 
je u j... grlo! Čuješ li me?! Kunem se Bogom!, prenose Serenine 
riječi američki mediji, jer se poprilično dobro čulo kako se Se-
rena izderala na sutkinju, koja je zatim prijavila Amerikanku 
glavnom sucu.

- Nisam rekla da ću te ubiti, jesi normalna?, nastavila je Se-
rena Williams, da bi joj, nakon dužeg vrijeđanja, glavna sutki-
nja dosudila kazneni poen čime je Clijsters automatski dobila 
meč.

TV snimka ne pokazuje jasno je li Serena Williams nagazila 
crtu ili nije u odsutnom trenutku, ali činjenica je da se u današ-
njem profesionalnom tenisu takvi prijestupi rijetko dosuđuju. 
Mnogi tenisači ga doista i rade, ali je neko nepisano pravilo da 
se ne sudi, kao i što se ne kažnjava odugovlačenje kod servisa.

- Čitave godine mi nitko nije dosudio prijestup i odjednom 
na ovom turniru počeli su to redovno raditi, kazala je poslije na 
tiskovnoj konferenciji mlađa sestra Williams, ponovivši da nije 
prijetila linijskoj sutkinji.

- Da budem iskrena, ni ne sjećam se više što sam joj rekla. 
Sve se sam rekla u afektu. Čak mislim da ne treba puno o tome 
govoriti. Ali bio je tu ključni moment. 15-30, boriš se za svaki 
poen i onda ti ga netko tek tako oduzme, dodala je Williams.

Neki američki mediji pokušavaju opravdati čin američke 
tenisačice, dok ga većina osuđuje, dodavši da čak i John McEn-
roe, koji je bio legendaran po svojem vikanju na suce, nije ula-
zio u osobne uvrede.

- Da se ispričam sutkinji? Ja? Nego, koliko ljudi viče na li-
nijske suce? Razni sportaši u svim sportovima to rade i ne pam-
tim više koliko puta sam to vidjela. Nikada se u životu nisam 
potukla s nekim i ne vidim zašto bi se ta sutkinja preplašila za 
svoj život, zaključila je Serena Williams.

“Stopama” Ćire Blaževića: 
Aco Petrović novi selektor 

košarkaške reprezentacije BiH!?
Aleksandar Petrović, jedan od najboljih košarkaša 
Hrvatske u njenoj historiji, igračka legenda Cibone, 
te trofejni trener, najozbiljniji je kandidat za selektora 
košarkaške reprezentacije BiH, koja posljednjih godina 
bilježi neuspjehe.

Aktuelni selektor Mensur Bajramović, kao i njegov 
prethodnik Nenad Marković, nije izborio odlazak naše 
selekcije na EP, pa je čelništvo KSBiH krenulo u potragu 
za novim selektorom. Kako nemaju dobro iskustvo sa 
domaćim kadrom, traže stručnjaka van BiH.

Izbor je, a na inicijativu jednog sportskog radnika, pao 
na Aleksandra Acu Petrovića, koji je zvučno i stručno 
ime, ali i za naše prilike prilično skup trener. Petrović 
je prihvatljiv svim opcijama u BiH. Prema našim sazna-
njima, Petrovićeva cijena neće biti velika prepreka, jer 
je glavni pregovarač u ime KS BiH Acin dugogodišnji 
prijatelj, mogući najbliži saradnik. Čini se da su se u KS 
BiH rukovodili primjerom iz fudbala, koji je “procvjetao” 
dolaskom Miroslava Ćire Blaževića. List “San” saznaje 
da se ovih dana na relaciji Sarajevo - Zagreb vode pre-
govori oko “sitnica”, a Petrovića najviše zanima igrački 
kadar sa kojim raspolaže naša reprezentacija.

Acin prijatelj i “posrednik” od svih je igrača, koji se nisu 
željelji odazvati Bajramoviću, dobio pristanak da će sa 
oduševljenjem nastupati za BiH ako dođe Petrović. Osim 
što KS BiH traži idealnog selektora, saznaje se da će 
direktorska pozicija biti ponuđena jednom priznatnom 
sportskom radniku koji dolazi iz novinarskih redova. 
Dolazak novog selektora i direktora, predstavljao bi 
novu stranicu bh. košarke, pogotovo na internacional-
noj sceni, gdje BiH nije imala skoro nikakvog uspjeha.

Moguće je da se pregovori okončaju tokom košarkaškog 
turnira u čast legendarnom Mirzi Delibašiću. Takođe, 
saznaje se da su Imamović i Dodik spremni objeručke 
prihvatiti sve Petrovićeve uslove. KS BiH već ima pri-
premljen sporazumni raskid ugovora i “otpremninu” za 
Mensura Bajramovića, “dežurnog vatrogasca”.

Frankfurt Motor Show
Zavirite u svijet najvećeg svjetskog sajma automo-

bila, održanog od 17. do 27. septembra ove godine...

FOTO RE PORTAŽA

Trabant se vraća 
kao elektromobil
Čuveni “automobil od kartona” tra-

bant vratio se u život na Međuna-
rodnom salonu automobila u Frankfurtu, 
u septembru, kao koncept vozilo s elektro-
motorom. Autori novog trabanta nT namje-
ravaju da neugledan model, koji asocira na 
tehničku zaostalost, pretvore u simbol eko-
loškog, energetski ekonomičnog i modernog 
gradskog automobila.

“Očekujemo da će se ovaj model svidjeti 
vozačima koji žele štedljivo i stilski dizajni-
rano vozilo”, izjavio je sekretar za štampu 
firme “Herpa Miniaturmodelle” Danijel Šti-
gler. “Herpa”, bavarski proizvođač automo-
bilskih modela, prije dvije godine je otkupio 
prava na usavršavanje nove verzije kultnog 
automobila.

BMW i Mercedes 
sa Atomima

U najluksuznijim automobilima već 
nije rijetkost imati integrisane siste-

me za gledanje filmova na zadnjim sjedalima 
i slično. Međutim nove generacije luksuznih 
modela BMW-a i Mercedesa će ići još i dalje. 
Kompanija Harman International je objavila 
kako razvija “infotaiment” sisteme u okviru 
kojih će integrirati računare zasnovane na 
Atom procesorima sa automobilima kompa-
nija BMW i Mercedes. U ovim automobilima 
će mogućnost gledanja videa i slušanja muzi-
ke biti samo dio, a tu će biti mogućnost igra-
nja, surfanja i još mnogo čega. Automobili će 
imati 3G Internet te naravno još napredniju 
navigaciju i druge funkcije koje će sve raditi 
na Atom procesorima.

Automobili iz BMW-ove serije 7 i Merce-
desovih klasa C i S koji će koristiti ove tehno-
logije bi na tržištu trebali biti do 2012.

HD Wii stiže 2011. godine?

Iako se već neko vrijeme priča da bi Nintendo mo-
gao izbaciti na tržište svoju verziju HD Wii konzole, 

te glasine su dobile novu snagu zahvaljujući Yoichi Wadi. 
Wada, koji je šef Square Enixa, kompanije koja je razvila 
Final Fantasy serijal, je u razgovoru za Financial Times 
izjavio da on očekuje da Nintendo 2011. godine na tržište 
izbaci novu verziju Wii konzole koja bi imala HD podršku.

Prema njegovom očekivanju, nova konzola bi se gra-
fičkim mogućnostima nosila sa trenutno hardverski jačim 
PlayStation 3 i Xbox 360 konzolama. Također je dodao da 
očekuje da Nintendo izbaci i nove kontrolere za svoju kon-
zolu, obzirom da su aktuelni kontroleri svakim danom sve 
manje praktični. To je objasnio činjenicom da današnje kon-
zole nisu samo uređaji za igranje video igara već i terminali 
za surfanje Internetom te plejeri za Blu-ray i DVD, tako da 
su kontroleri postali suviše nezgrapni za toliko funkcija.

Još uvijek nije poznato da li Wada ima neke “insider-
ske” informacije o tome kakvi su planovi Nintendoa za 
budućnost, ali obzirom na ugled koji uživa u matičnom 
Japanu, moguće je da on zaista zna nešto što za sada nije 
dostupno javnosti.

Računar koji se 
nosi na glavi

Golden-I nije samo koncept, oče-
kuje se da će na tržište doći kra-

jem 2010. godine po još nepoznatoj cijeni.

U kompaniji Kopin napravljen je ra-
čunar zasnovan na operativnom sistemu 
Windows CE te procesoru ARM Cortex-
A8, a takvih je dimenzija da ga je mogu-
će nositi na glavi.

Uređaj nazvan Golden-I ima mikro-
fon, slušalice i maleni ekran dijagonale 
0,44 inča koji će pred vašim okom izgle-
dati kao punih 15 inča, a ugrađena bate-
rija izdržat će oko osam sati rada.

naukaOtkrivena voda na Mjesecu
Svijet je, sve do prošlog mjeseca, smatrao da je po-

stojanje vode na mjesecu nemoguće pa je utoliko i 
iznenađenje bilo veće kad su naučnici NASE saopštili da je 
voda ipak otkrivena.

Naime, instrumenti sa tri neovisna svemirska broda 
su registrirali molekule vode, čak i na onim dijelovima Mje-
seca koji se smatraju iznimno toplim.

Koliko je ovo otkriće šokantno govori i svjedočanstvo 
Carla Pietersa sa sveučilista u Washingtonu. Kada je vidio 
prve podatke njegova je reakcija bila najprije nevjerica.

Objašnjenje je našao u tome da su instrumenti koji su 
stigli sa zemlje u svemirskom brodu bili kontaminirani vo-
dom. Kada je mislio da je pronašao rješenje za čitanje čud-
nih podataka na instrumentima – stigli su novi, ovaj put sa 
druga dva svemirska broda.

Tako se objašnjenje da se 
čudni molekuli nalaze na instru-
mentima pokazalo netočnim i 
Carl Pieters je shvatio da je na 
Mjesecu registrirana voda.

Njena količina je mala, oko 
jedan litar na svaku tonu mjese-
čevog tla. Još je nejasno u kojoj 
formi postoji voda – da li je unu-
tar minerala ili je sasvim neovi-
sna.

“Ne postoji više pitanje da 
li je voda moguća na mjesecu” – 
kaže Tony Colaprete, rukovodilac 
ovog projekta – “Pitanje je sada 
kakva je to voda otkrivena u kra-
terima, da li je upotrebljiva u bilo koju svrhu i u kakvom je 
odnosu sa okolinom!”

Ne zna se još ni porijeklo vode. Naučnici američke 
NASE pretpostavljaju da je voda stigla na Mjesec od ko-
meta koje su u mjesec udarale ili od gasova koji se dižu sa 
mjeseca ili pak da su molekuli vode nastali iz neke, za ljud-

ska bića, nepoznate interakcije između vjetra i mjesečeve 
površine.

Na neka od ovih pitanja odgovor će možda dati nova 
sonda koja bi se uskoro trebala spustiti na mjesec. Predvi-
đeno je da se ona sudari sa Mjesecom 9. oktobra, negdje u 
jutarnjim satima i to na Mjesečevom južnom polu.

Ta je sonda prvobitno poslana da istražuje mogućnost 
postanka leda u tamnim Mjesečevim kraterima koji su 
možda tamo bili čitavu vječnost. Zadatak je bio da se pro-
vjeri koliko takvog leda uopće ima i da li je moguće da se on 
koristi za ljudske potrebe.

Sada će naravno naučnici učiniti sve da sondu okrenu 
prema istraživanjima o molekulima vode.

Naime razne komponente 
vode, hidrogen i oksigen, bi mogle 
biti upotrijebljene i za ljudske po-
trebe, ili pak raketno gorivo ako 
se čovjek jednog dana odluči da 
se vrati na Mjesec ili eventualno 
tamo počne da gradi stalne baze.

Postojanje vode na mjesecu, 
upozoravaju naučnici, ne znači 
da na Mjesecu postoje bilo kakvi 
oblici života. Oni odlučno odbija-
ju takvu mogućnost koju naziva-
ju iluzijama. Upozoravaju da i u 
pustinjama ima više vode nego na 
sjevernom polu naprimjer, ali je 
ona duboko pod zemljom.

Uočeno je da se voda formira 
tokom jutra, gotovo potpuno ne-

staje oko podne kad je toplije, te se ponovo formira uveče.

Otkriće vode na Mjesecu je ipak šokantno i pobija pret-
hodne teorije da je život na Mjesecu nemoguć. Ne bi se tre-
balo čuditi ako počnu planovi za postavljanje stalnih baza 
na ovoj planeti.

MTV VIDEO MUSIC AWARDS

Beyonce i Lady GaGa najbolje, Kanye pijan

Beyonce i Lady GaGa najveće su pobjednice ovogodiš-
nje dodjele MTV-jevih muzičkih nagrada, svaka ih je 

kući odnijela po tri. Beyonce je, među ostalim, osvojila nagra-
du za najbolji video spot godine i najbolju koreografiju - za 
pjesmu Single Ladies.

Ipak, ostala je bez priznanja za najbolji ženski video spot 
kojeg je osvojila country zvijezda Taylor Swift. Lady GaGa 
proglašena je najboljim novim izvođačem.

Green Day također je otišao kući s tri nagrade, među 
kojima je ona za najbolji rock video spot i to za pjesmu ‘21 
Guns’. T.I. je dobio nagradu za najbolji muški video spot, za 
pjesmu Live Your Life. Eminemov spot za pjesmu We Made 
You proglašen je najboljim u hip-hop kategoriji, dok je Britney 
Spears za svoj povratnički singl Womanizer osvojila nagradu 
za najbolji pop video spot.

Na dodjeli nagrada dogodio se i incident. Kanye West 

prekinuo je Taylor Swift dok se na pozornici zahvaljivala za 
nagradu za najbolji ženski video. Talyor, sretan sam zbog 
tebe, ali Beyonce je imala jedan od najboljih spotova ikada, 
rekao je reper koji je još na crvenom tepihu snimljen kako po-
teže iz boce. Kasnije se na svom blogu ispričao Taylor na inci-
dentu. Gledatelji su ga izviždali, pa je sišao s bine, nakon čega 
su ga napali brojni kolege pjevači. Najenergičnije je na njega 
nasrnula Pink, koju su zaštitari morali odvuči od Kanyea. 
Skandal je pokušala izgladiti Beyonce: primajući nagradu u 
drugoj kategoriji, za najbolji video, pozvala je na pozornicu i 
Taylor. Kanye se kasnije iste večeri ispričao Taylor, njenim ro-
diteljima i obožavateljima. Ovo mu je već drugi put da izaziva 
neprilike na svečanoj dodjeli nagrada: nedavno je izbačen s 
dodjele u njujorškom Radio City Music Hallu. 

Michael Jackson obilježio je istoriju muzike, pa tako i ove 
nagrade, koju je primio čak 13 puta. Iznenada preminulom 
pjevaču njegova je sestra Janet Jackson (osvajačica 9 nagra-
da) odala počast na otvaranju svečanosti dodjele nagrada. O 
Michaelu je govorila i Madonna. Kazala je kako joj je žao što 
je tijekom godina izgubila kontakt s njim. Znam kako je kad 
hodaš niz ulicu i osjećaš da je cijeli svijet protiv tebe, rekla je.

Kanye West prekinuo je Taylor Swift dok se na 
pozornici zahvaljivala za nagradu za najbolji 
ženski video. Talyor, sretan sam zbog tebe, ali 
Beyonce je imala jedan od najboljih spotova 
ikada, rekao je reper koji je još na crvenom 
tepihu snimljen kako poteže iz boce.

Za skandal se pobrinula i Lady Gaga, dobitnica 
nagrade za najboljeg debitanta za hit “Poker 
Face”. Pjevala je umrljana lažnom krvlju i 
odglumila da umire na pozornici.

Četvrti “Pirati” stižu 2011.
Kompanija “Disney” obja-

vila je službeni naslov 
četvrtog filma iz serijala “Pirati s 
Kariba”, koji će u kina stići nalje-
to 2011. Film će se zvati baš kao 
i roman kultnog pisca fantastike 
Tima Pauersa (Powers) “Na čud-
nijim plimama” (“On Stranger 
Tides”), što je posebno znakovito 
jer je nemoguća slučajnost za tako 
neuobičajen naslov.

Pauersov roman događa se upravo u gusarskom miljeu 
zapadne Indije, jedan od junaka je i slavni gusar Edvard Tič 

Crnobradi (Edward Teach), a kao 
što je uobičajeno za Pauersa, u 
radnji se isprepliću stvarna histo-
rija i magija te borba dobra i zla.

Ljubitelji fantastike isticali su 
da baš taj roman ima istu atmos-
feru kao i popularni filmski seri-
jal s Džonijem Depom (Johnny 
Depp), te je moguće da se “Di-
sney” samo okrenuo izvorniku 
i kupio prava od Pauersa za nje-

govu priču, koja će, uz minimum izmjena, biti uklopljena u 
serijal.

Odlične kritike 
za “Triage”
Treći dugometražni 

film bh. oskarovca 
Danisa Tanovića “Triage” 
imao je svjetsku premijeru na 
Toronto International Film 
Festivalu u okviru programa 
“Specijalne projekcije”.

Na premijeru filma, za 
koji je bh. reditelj napisao sce-
narij prema istoimenom ro-
manu ratnog izvještača Scotta 
Andersona, stigla je glavna 
zvijezda Colin Farrell, a na 
crvenom tepihu najveće sje-
vernoameričke filmske smo-
tre bili su i Christopher Lee, 
Branko Đurić i producent Če-
domir Kolar.

Ovom prilikom slavni 
Irac je rekao kako je za ovu 
ulogu morao izgubiti mno-
go kilograma, te da je film za 
njega bio i veoma emotivno 
izazovan.

- Glavni lik nije previše 
optimističan. Riječ je o neko-
me ko je veoma oštećen i tra-
umatiziran - kazao je Farrell.

Prve kritike u superla-
tivu govore o Tanovićevom 
ostvarenju.

Svatovski paprikaš
Sastojci
500 g  junetine 
500 g  pilećih želudaca 
3 kašike  ulja 
120 g  luka 
1 kašičica  mljevene slatke paprike 
½ kašičice  mljevene ljute paprike

Priprema

1 kašika  Vegete 
1  lovorov list 
1 kašika  Ajvara blagog 
200 ml  bijelog vina 
1 kašika brašna tip 550 
so 
biber

Iz Dell Ashleya izbacili su na tržište make up koji svima 
stoji i koji se svima sviđa.

Glavni YSL vizašist kazao je da su ovom make up kolek-
cijom dobili sve šta njima treba, te kako je ovo bila odlična 
investicija.

Dell Ashley je za novu kolekciju kazao da nove nijanse 
nisu ni preružičaste, preljubičaste, a ni presmeđe. Za YSL ni-
janse još nije doživio da mu je neko kazao da neka ne valja,

- Boja breskve uvijek izgleda lijepo na obrazima. Dat će 
vam lijepu boju, bez 
da izgleda preteško. 
Ashley također pre-
poručuje YSL Blush 
Variation u nijansi 18 
Coral Sand (koja sa-
drži mat i svjetlucavi 
dio za kreiranje razli-
čitih lookova), sjenilo 
u smeđoj nijansi, YSL-
ovo Water Resistant 
sjenilo u nijansi 4 Coo-
per Brown (nježna čo-
koladno- siva nijansa 
koja daje vašim očima 
suptilan sjaj).

MODA

Prsluk kao modni 
dodatak

Osim što je 
zanimljiv 

modni dodatak, pra-
vilno izabran prsluk 
štiti i leđa od hladnih 
dana. Ove sezone hit 
su svi oblici prsluka, 
kratki, dugi, sa ruka-
vima...

Pet prsluka koje 
ove sezone trebate 
isprobati su jedno-
stavni crni prsluk, kož-
ni prsluk, traper prsluk, 

krzneni prsluk i zakovice. Jednostavni crni pr-
sluk možete kombinirati u bilo kakvu podlogu, 
a možete izabrati i bilo kakav oblik. Iako je sve 
već viđeno, crni prsluk i ove sezone je in. Kož-
ni modeli se polako vraćaju u modu. Zasad ga 
još uvijek nose samo oni najhrabriji. Osnovna 
karakterstika traper prsluka je da ne bude pre-
uzak i izbijeljenog-prejeftinog stila. Ako se odlu-
čite za krzno, pazite da bude u smeđoj ili sivoj 
boji, jer je crna ove godine na krznu out.

LJEPOTA

Make up koji svima stoji

1. Junetinu narežite na kockice, a pileće želuce narežite na tri dijela.

2. Na ulju popecite sitno nasjeckani luk, zatim dodajte slatku i ljutu mlje-
venu papriku, Vegetu te lovorov list. Meso odmah dodajte.

3. Sve dobro promiješajte, dodajte malo vode i dinstajte na laganoj vatri 
uz podlijevanje vodom oko sat vremena ili duže ovisno o vrsti mesa.

4. Istovremeno operite pileće želuce i stavite ih kuhati u slanu vodu. 
Kuhajte ih najmanje jedan sat, a zatim ih ocijedite.

5. U pirjano meso stavite kuhane i ocijeđene pileće želuce, dodajte ajvar 
i bijelo vino, dobro promiješajte, dodajte vode da pokrije meso te sve 
zajedno lagano kuhajte još oko 30 minuta.

6. Potkraj dodajte kašiku brašna razmućenog u malo vode, promiješajte, 
po potrebi dodajte malo vode, pobiberite i prokuhajte oko 5 minuta.

Po želji, potkraj kuhanja u paprikaš možete dodati narezane šampinjone 
ili neke druge gljive. 

Svatovski paprikaš poslužite uz hljeb.



WWW.EUROPAMAGAZINE.INFO 39OKTOBAR 2009

porod
ica



EUROPA40 OKTOBAR 2009

m
oz

ai
k ŽELJKO JOKSIMOVIĆ

Lane završio 
album

Jedan od najpopularnijih pop pjevača 
Željko Joksimović ovih dana ne izlazi 

iz svog studija, gdje radi na novom stu-
dijskom albumu, koji će za srpsko tržište 
biti objavljen 15. oktobra. Paralelno sa 
ovdašnjim, Joksimović priprema i album 
za inostrano tržište, a kako “Novosti” 
saznaju, krajem oktobra Željko će odr-
žati i dva solistička koncerta u Atini, na 
kojima će predstaviti svoj novi muzički 
pravac “Balkan projekt”.

Na koncertima će Željko svirati nekoliko 
instrumenata, pjevaće se obrade njego-
vih pesama, a specijalna gošća u Grčkoj 
biće mu Jelena Tomašević.

Iako su neki kritikovali muzičara da se 
u poslednje vreme “olenjio”, on je za-
pravo vrijedno radio na pripremi novih 
pesama,a  paralelno sa albumom, Željko 
je radio i muziku za film “Greh njene 
mame”.

TARIK FILIPOVIĆ

Otkaz zbog izjave 
u ‘Milijunašu’

Popularni voditelj trenutačno je na 
ledu i prijeti mu otkaz zbog toga što 

je u ‘Milijunašu’ rekao da bi ‘bolnica u 
Klaićevoj trebala biti cijela u zlatu koliko 
su dobili humanitarne pomoći’.

Ta je izjava očito bila kap koja je prelila 
čašu jer je zbog njegovih neukusnih šala 
na račun natjecatelja HTV-ova Služba 
za gledatelje zaprimila veli broj prituž-
bi. Zbog svega toga direktor programa 
HTV-a Domagoj Burić je odlučio otka-
zati daljnju suradnju s Tarikom, ali i ka-
zniti nadređene jer su, budući da emisija 
ne ide uživo, mogli na vrijeme reagirati i 
isjeći neprimjerenu Tarikovu izjavu.

Pretpostavlja se da je Tarikov honorar 
donedavno iznosio preko 50.000 kuna, 
ali je i njemu snižen na 35.000 kada su se 
kresale plaće i honorari na javnoj televi-
ziji.

GORAN BREGOVIĆ

Sa bine pod nož
Goran Bregović će početkom oktobra u 
Beogradu biti podvrgnut operaciji leđa. 
Popularni Brega nada se brzom oporavku, 
kao i nastavku turneje “Alkohol”. Istoime-
ni aktuelni album hara top-listama “world 
musica”, a potvrdu statusa nekrunisanog 
kralja ovog muzičkog pravca Bregović bi 
mogao dobiti kada budu objavljene nomi-
nacije za muzičku nagradu “Grammy” u 
toj kategoriji.

SEVERINA

Bio bi to 
najljepši duet

Nataša Bekvalac i Severina Vučković 
družile su se krajem prošle sedmice 

na večeri u restoranu Šeher i razmatrale 
mogućnost zajedničkog dueta. 

U društvu atraktivnih pjevačica bili su i 
njihovi najbliži saradnici, menadžer Raka 
Marić, koji organizuje Severinin koncert u 
beogradskoj Areni 17. oktobra, i kompozi-
tor Dragan Brajović Braja, koji je za Natašu 
Bekvalac napisao pregršt hitova i doveo je 
na tron domaće muzičke scene. 

“Naravno da bih želeo da spojim dve ve-
like pevačice kao što su Nataša Bekvalac i 
Severina Vučković. Namera postoji, ali ne 
mogu sada da potvrdim da li će doći i do 
realizacije” - kaže poznati hitmejker Braja.

Inače, nijedna od ovih atraktivnih pjevači-
ca nije u dosadašnjoj karijeri snimala duet, 
ali mnogi smatraju da bi zajednička pjesma 
lijepe Nate i iskusne Severine bila pun po-
godak.

HALID BEŠLIĆ

Iz ove 
dvorane 
me raja 

podržala...

Po pisanju bh medija koncert 
Halida Bešlića u zeničkoj Areni 

bio je fantastičan. U prepunoj Areni 
pred oko 8.000 obožavatelja Halid 
se uspješno vratio na muzičku sce-
nu. Ovo je bio njegov prvi koncert 
nakon saobraćajne nesreće koju je 
doživio 10. marta ove godine.

Bešlić je pred nastup, pod dojmom 
desetina kamera i fotoaparata,u 
hodniku kazao “ovo je k’o američ-
ki izlazak”. Na sceni ga je najavio 
popularni zenički glumac Haris Bu-
rina, a koncert je otvorio pjesmom 
“Dvadesete”. Nakon te pjesme 
atmosfera u “Areni” je proključala. 
Redali su se hitovi, a publika je sva-
ki stih horski pjevala sa Bešlićem.

“Kada me Dino Merlin nazvao iz 
ove dvorane da mi raja pruži podrš-
ku kad sam se probudio iz kome, 
odmah je pala odluka da prvi kon-
cert, kad se oporavim, bude ovdje- 
kazao je bh. pjevač, zahvalivši se 
posebno ljekarima koji su ga operi-
sali.

Iz prvog reda podršku mu je pru-
žala supruga Sejda, ali i mnoštvo 
prijatelja i kolega, koji su stigli u 
Zenicu. Kao Halidovi gosti, između 
ostalih, na koncertu su nastupili i 
Armin Muzaferija, Ibrahim Jukan, 
Kemal Monteno i Zijo Valentino.

Pamela Anderson grca u 
dugovima

Platinasta ljepotica navodno duguje preko mi-
lion dolara raznim građevinskim tvrtkama koje su 
renovirale njezinu kuću u Malibuu, a na kičmu su joj 
sjeli i poreznici jer nije platila savezne poreze još iz 
2007.

Prema dokumentima koje posjeduje Okrug Los 
Angelesa, prsata Pamela nagomilala je hrpu neplaće-
nih računa, a trenutno je tuži pet građevinskih kom-
panija. Najveći neplaćeni račun iznosi preko 670.00 
dolara i to za ‘rad i materijal kod renoviranja glavne 
kuće, gradnju bazena i gradnju temelja kuće za go-
ste’.

Pamela je također dužna platiti porez za 2007. u 
iznosu od preko 250.000 dolara. Nekadašnja zvijez-
da ‘Baywatcha’ trenutno živi u prikolici pored kuće 
koju renovira u Malibuu, a njezini prijatelji tvrde da 
je duboko u minusima.

Swayze zamalo odbio 
ulogu u ‘Prljavom plesu’

Nedavno preminuli glumac Patrick Swayze, koji 
je nakon snimanja filma ‘Prljavi ples’ postao filmska 
superzvijezda, gotovo je odbio ulogu u tom filmu 
nakon što je pročitao scenarij

Swayze u memoarima ‘The Time of My Life’, 
koji će se početkom oktobra naći na policama knji-
žara, piše da mu se činilo ‘da je film vrlo sladunjav, 
zapravo obični hit za jedno ljeto’.

No scenarij za film ‘Duh’ u kojemu mu je par-
tnerica bila Demi Moore, odmah ga je oduševio. 
Potrudio se da redatelja Jerryja Zuckera uvjeri da je 
upravo on najbolji izbor za glavnoga glumca, una-
toč tome što je Zucker izrazio sumnju da će američki 
glumac uspjeti dobro odglumiti ulogu osjećajnoga 
glavnog lika.

Swayze je umro 14. septembra od posljedica 
raka gušterače. 

Dok Angie kopni, Brad 
tugu utapa u alkoholu

Angelina je zbog stresa navodno spala na jedva 45 
kilograma otkad se prije mjesec dana s djecom i Bradom 
preselila u dvorac Miraval u južnoj Francuskoj, sve da bi 
spasili svoju vezu. No,čini se da su sve dalje i dalje jedno 
od drugoga i, dok Angie kopni, Brad navodno tugu uta-
pa u alkoholu

‘Angelina izbjegava hranu, što je siguran znak da im 
je veza u krizi. Kosti joj strše i izgleda kao da je bolesna. 
Brad se prestao truditi uvjeriti je da jede, iako je užasno 
mršava. On kaže da ga ona ionako ne sluša, pa da njego-
ve molbe nemaju smisla. Čini se da je digao ruke od nji-
hove veze’, rekao je izvor blizak paru za jedan britanski 
magazin.

Slavni par koji zajedno podiže šestero djece navodno 
se posvađao oko Angelininih brojnih humanitarnih pro-
jekata.

‘Brad joj se divi, ali mu se čini da je otišlo predaleko. 
Dok se ona okreće izbjegličkim logorima, on mora paziti 
na djecu. Pomažu mu dadilje, ali je sve to ipak iscrpljuju-
će. On svoju tugu utapa u alkoholu. Život mu je u zadnje 
vrijeme prilično maničan, pa se smiruje s nekoliko čašica 
pića. Brad nije išao s Angelinom u izbjegličke kampove u 
Keniji, kao ni u Etiopiju s njom i Zaharom prošli tjedan. 
On je otišao u Los Angeles, gdje dogovara filmske projek-
te’, potvrdio je izvor.

Jennifer Aniston u vezi s 
filmskim producentom
U isto vrijeme dok se pojavljuju priče da se na film-

skom setu Jennifer slomila i počela plakati jer ju je neka 
scena podsjetila na bivšeg i očito neprežaljenog supruga 
Brada Pitta, nagađa se da glumica utjehu traži u zagrljaju 
zgodnog filmskog producenta Scotta Stubera

Jennifer, prema pisanju američkih tabloida, uživa u 
društvu 40-godišnjeg producenta Scotta Stubera, koji se, 
zgodne li koincidencije, nedavno razveo od supruge, glu-
mice Rachel Nichols s kojom je u braku bio svega sedam 
mjeseci. Stuber je inače producirao njezin filmski hit ‘Pre-
kid’, ali i novi film ‘Love happens’.

Jennifer i Stuber su jako dobri prijatelji već godina-
ma, a iako je među njima uvijek bilo kemije, tajmnig za 
nešto više dosad je uvijek bio loš.

‘Jen i Scott se znaju godinama. Imaju sjajan poslov-
ni odnos koji je sad prerastao u romansu’, tvrde, kao i 
uvijek, neimenovani izvori. Iskre među njima su frcale 
još prije dvije godine na rođendanskoj zabavi njezinog 
tadašnjeg dečka, glumca Vincea Vaughna. Također su 
fotografirani kako se drže za ruke na setu filma ‘Love 
happens’.

Mahatma Gandhi  (1869 - 1948)

Moramo pružati otpor ugnjetavanju, ali 
nipošto ne smijemo nanositi zlo ugnjeta-
ču. Njega moramo pobijediti ljubavlju - 
otkazati mu poslušnost, makar po cijenu 
života.

Honore de Balzac  (1799 - 1850)

Ni jedan osjećaj čovjek ne podnosi tako 
teško kao sažaljenje, pogotovo ako ga 
zaslužuje. Mržnja ga krijepi, daje mu 
života, budi u njemu osvetu; samilost 
ubija i još više slabi njegovu nemoć.

Leonardo da Vinci  (1799 - 1850)
Kao sto željezo zahrđa ako se ne upotre-
bljava, a voda se pokvari i kad je zima 
sledi, tako se i ljudska sposobnost uništi 
bez vježbe.

Winston Churchill  (1874 - 1966)
U ratu: odlučnost. U porazu: prkos.

Johann Wolfgang von Goethe   
(1749 - 1832)
Vladare treba uvijek kritikovati! Političke 
se greške, doduše, kažnjavaju same, ali 
ćete ih vi platiti.

Mala riznica velikih misli

ho
ro

sk
op

OVAN (21.03 - 20.04)
Ljubav: Osjećat ćete potrebu za nježnošću i bit ćete 
naglašeno emotivni.
Zdravlje: Sredinom mjeseca razmišljat ćete o mogu-
ćim poboljšanjima.
BIK (21.04 - 20.05)
Ljubav: Ukoliko ste u stalnoj emotivnoj vezi, održa-
vat ćete to što imate i neće vam biti teško potruditi 
se oko voljene osobe. Zdravlje: Uzimat ćete sred-
stva za jačanje imuniteta.
BLIZANCI (21.05 - 20.06)
Ljubav: Prija vam nečije prisustvo, ali vam nedosta-
je dobra prilika da ostvarite namjere.
Zdravlje: Izbjegavajte napete situacije.

RAK (21.06 - 20.07)
Ljubav: Iskazivanje sopstvenih, najdubljih osjećaja, 
neće donijeti ništa negativno.
Zdravlje: Osjećate se zdravo.

DJEVICA (22.08 - 22.09)
Ljubav: Pokazat ćete koliko vrijedite, i to na vrlo šar-
mantan i privlačan način.
Zdravlje: Odlično se osjećate.

ŠKORPIJA (23.10 - 22.11)
Ljubav: Skrivate ljubavni život jer mislite da bi te 
osjećaje neko mogao okrenuti protiv vas.
Zdravlje: Ne može biti bolje.

STRIJELAC (23.11 - 20.12)
Ljubav: Vaš bi se ljubavni život sasvim ugasio da je 
sve vezano uz vas i vaše ponašanje.
Zdravlje: Stanje je kao i prije, stabilno.

JARAC (21.12 - 19.01)
Ljubav: Osoba koja vam je draga učinit će sve što od 
nje budete tražili.
Zdravlje: Pazite se prehlade.

VODOLIJA (20.01 - 18.02)
Ljubav: Briga za osobu koja vam je draga oduzima 
vam vrijeme koje vam je potrebno da se posvetite 
osmišljavanju poslovnih poteza.
Zdravlje: Odlično se osjećate.
RIBE (19.02 - 20.03)
Ljubav: Spremni ste posvetiti se osobi koja vam se 
sviđa i koja vam je veoma draga.
Zdravlje: Promjene na bolje daju vam snagu.

LAV (21.07 - 21.08)
Ljubav: Da biste postigli što više iskoristit ćete šarm 
i zabavljat ćete ljude s kojima ste bliski.
Zdravlje: Uobičajeno, bez pogoršanja.

VAGA (23.09 - 22.10)
Ljubav: Nećete biti bezobrazni, ali ćete se truditi da 
vama bude prijatno.
Zdravlje: U mirnom ste periodu, bez promjena.

Cilj sudokua je popuniti sva polja 
brojevima od 1 do 9, tako da svaka 
uspravna kolona, svaki vodoravni red 
i svaki 3x3 kvadrat sadrži svaki broj 
od 1 do 9. To je to - nema matemati-
ke, samo logika.

Rješenje ove križaljke ćemo objaviti u 
sljedećem broju. Ovo je rješenje kri-
žaljke iz prošlog broja:

PRETPLATA
Ako ste zainteresovani da Vaš omiljeni magazin svaki mjesec dobijate na kućnu adresu, 
popunite kupon za pretplatu sa ove stranice i pošaljite ga na adresu redakcije:
Europa Magazine (pretplata), P.O. Box 867, Lawrenceville, GA 30046-0867
E-mail: redakcija@europamagazine.info. Telefon: 678.985.0592.

Poslije udesa dva automobila u potpunosti 
slupana. Iz jednog auta izlazi zdrav i živ, 
markantan, zgodan muškarac. Iz drugog 
auta izvuče se nepovrijeđena lijepa, zgodna 
žena.
Muškarac joj priđe sa flašom vina koja je 
po sreći takođe nerazbijena i kaže:
- “Ovo je Božija volja i naša sreća. Mi 
se moramo upoznati i nazdraviti za naše 
buduće prijateljstvo.”
Žena ga pogleda i pomisli: ”Kako je samo 
lijep”. Uzme flašu i nazdravi. Zatim pruži 
vino muškarcu da i on nazdravi. On uzme 
flašu i zatvori je. Žena ga pita:
- “Zar ti nećeš nazdraviti?”
Muškarac odgovara:
- “Ne, ja ću sačekati policiju.” 

◊
Uđe mladić u apoteku i pita:
- “Imate li prezervativa?”
Kaže apotekar:
- “Imamo, naravno.”
Mladić kaže:
- “Dajte mi onda jedan.”
Ovaj mu da taj prezervativ, i taman da će 

mu naplatiti kaže mladić:
- “Ma znate, idem na večeru kod moje dje-
vojke da se upoznam s njezinima. Ona ima 
jednu predobru sestru, mislim da i njezina 
sestra nešto očekuje.”
I tako mu apotekar da još jedan prezerva-
tiv, i taman da mu naplati kaže mladić:
- “Ma znate, mislim da i njezina majka 
očekuje nešto od mene. Dajte mi cijeli 
paket onda.”
I tako mu apotekar da paket i naplati i ovaj 
ode.
Večera:
Svi sjeli za sto i pomolili se prije večere. 
Ali nakon što se sva djevojčina obitelj 
pomolila mladić se još uvijek moli. Kako je 
došlo glavno jelo, tako je i otišlo, a mladić 
se još uvijek moli. Djevojci to čudno i non-
šalantno udari mladića nogom ispod stola i 
kaže:
- “Nikad mi nisi rekao da si tako religio-
zan!?”
Mladić odgovori:
- “Ni ti meni nikad nisi rekla da ti je otac 
apotekar.”

vicevi
UH! UF! OH!

VIKINZI SE BAŠ NE 
ZADRŽAVAJU AKO NA 
VIDIKU NEMA ZAMKA!

DOLAZE 
VIKINZI!!!

OVDJE SE 
NIKAD NIŠTA 
NE DEŠAVA!

ŽIVOT SELJAKA 
JE BAŠ 

JEDNOLIČAN!

VIKINZI 
SU TU!!!

VIKINZI 
SU UPRAVO 
PROŠLI!!!

Ako imate rječnike i knjige za 
učenje engleskog jezika, a više 
Vam ne trebaju, nazovite 
314-644-8675
Poklanjamo macu. Sve informacije 
na tel: 678-630-8126
Čuvala bih jedno ili dvoje djece u 
svojoj kući u Jacksonville-u.  
Tel: 904-727-7062
Imam par godina iskustva 
sa djecom raznih uzrasta. 
Čuvanje djece veoma povoljno, 
Lawrenceville, GA.  
Tel: 678-908-7514

Slobodna, 30 godina, jedno dijete, 
traži muškarca do 35 godina radi 
poznanstva i mogućeg braka. 
Kontakt putem Europa Magazina. 
Šifra “Prijedor”
Ja se zovem Šime Glavan i imam 
65 god. Tražim žensku osobu od 
35 do 55 god. koja bi želila dobrog 
muža i lijep život. Adresa:  
128 Brian Cir, Antioch, TN 37013. 
Tel: kuća 615-331-7975,  
mob. 615-554-4713
Slobodna i bez obaveza, 54 godine, 
želim upoznati slobodnog muškarca 
radi poznanstva i mogućeg braka. 
Volim iskrenost. Kontakt putem 
Europa Magazina. Šifra “iskrenost”

Prodajem kuću u Crikvenici 100m2, 
3 sobe, kuhinja, 2 kupatila, 
terasa, pogled na more, garaža-
parkiralište, 44m2 okućnice. Tel: 
+385 (99) 673-6158 (Matković) 
Prodajem dvoiposoban stan u 
Sarajevu 65m2 ili mijenjam za 
Banja Luku. Tel: +387 (57) 447-
146 ili +387 (65) 568-111

Mijenjam stan u Tuzli za kamion 
(D60/450 HP) sa prikolicom 
(hladnjača 53’) u Americi. Stan 
je 46m2, prizemlje, centralno 
(vrijednost $45,000).  
E-mail: ziozion@gmail.com
Izdajem sobu sa kupatilom na 
spratu, Grayson. 
Tel: 770-696-9384
Izdajem ili prodajem 2 sobe/2 
kupatila stan u Decatur-u, GA 
30033. Vrlo povoljno, dobra 
lokacija, bus prevoz blizu. 
Tel: 718-688-9695 
Izdajem sobu za samce. Cijena 
povoljna. Sve informacije možete 
dobiti na tel: 678-630-8126
Izdajem dvosoban stan u 
Lawrenceville, cijena $800.00 
(struja, voda, gas, kablovska TV 
uračunati u cijenu). 
Tel: 678-377-8698

Prodajem prikolicu 6x12, 
registrovana, nova za $4,700.00. 
Fatima Burić. Tel: 678-768-6235
Prodajem nov, nekorišten stan u 
centru Livna, preko puta hotela 
Park, dvosoban, 58m2.
E-mail: renaeldin@comcast.net ili 
Tel: (206) 439-9332
Prodajem kuću u Zenici (Janjac), 
odmah useljiva 1/1 vlasništvo. 
Površina placa 1352m2. Cijena po 
dogovoru. Tel: 336-454-4281
Prodajem plac na Vlašiću 600m2. 
Tel: 469-278-0576,  
u BiH tel: +387 (32) 655-509 ili 
+387 (61) 785-366
Kuća u Prijedoru (Donja Puharska) 
na prodaju. Odmah useljiva. 
1/1 vlasništvo-dulum zemlje 
sveukupno. Cijena 70.000 KM.  
Tel: 515-252-6061 ili  
samko25@peoplepc.com
Prodajemo prodavnicu i pekaru. 
Longwood, Florida. Tel: 407-462-
8750 ili 407-462-8749
Prodajem dvosoban stan 63m2 u 
Tuzli “Sjenjak”, ul. I. Mujezinovica, 
II sprat. Tel. +387 (35) 278-050 ili 
mobilni +387 (61) 140-656
Prodajem dvosoban stan u 
Sarajevu, Dobrinja II 54m2. 
Tel: 1-425-673-1642

Razno

Prodaja

MALI OGLASI
Europa magazin Vam nudi 
besplatne privatne male oglase 
do 20 riječi. 
Popunite kupon sa ove stranice 
i pošaljite ga na adresu:

Europa Magazine 
(mali oglasi) 
P.O. Box 867 
Lawrenceville, GA 30046

ili na e-mail adresu: 
redakcija@europamagazine.info

